
RHAGLEN 
 
1. CROESO AC YMDDIHEURIADAU 

 
 Derbyn unrhyw ymddiheuriadau am absenoldeb.  

 

 

2. DATGAN BUDDIANT PERSONOL 

 
Derbyn unrhyw ddatganiad o fuddiant personol 

 

 

3. MATERION BRYS 

 
Nodi unrhyw eitemau sy’n fater brys ym marn y cadeirydd fel y gellir eu hystyried 

 

 

4. COFNODION 

 
Bydd y Cadeirydd yn cynnig y dylid llofnodi cofnodion cyfarfod o’r pwyllgor hwn a 
gynhaliwyd ar 21 Hydref 2014  fel rhai cywir 
 

(copi yma – papur gwyn) 

 
 

5. DATGANIAD STRATEGAETH RHEOLI’R TRYSORLYS A STRATEGAETH 

BUDDSODDI BLYNYDDOL AR GYFER 2015/16  

 
Cyflwyno adroddiad y Pennaeth Cyllid              
 

(copi yma – papur glas) 

 

 

6. RHEOLAETH TRYSORLYS 2014/15 – ADOLYGIAD CANOL BLWYDDYN  

 
Cyflwyno adroddiad y Pennaeth Cyllid               

    

(copi yma - papur melyn) 

 
        

7. BUDDSODDIAD ECWITI PREIFAT  

 
Cyflwyno adroddiad y Rheolwr Buddsoddi 
 

(copi yma - papur lelog) 

 

 

8. DIWEDDARIAD AR Y BWRDD PENSIWN 

 
Cyflwyno adroddiad y Rheolwr Buddsoddi 
 

(copi yma - papur pinc) 

 



 

9. CAU ALLAN Y WASG A’R CYHOEDD  

 

Bydd y Cadeirydd yn cynnig y dylid cau’r wasg a’r cyhoedd allan o’r cyfarfod 

yn ystod y drafodaeth ar yr eitem ganlynol gan ei fod yn debygol y datgelir 

gwybodaeth eithriedig fel y’i diffinnir ym mharagraff 7, Atodlen 12A, Deddf 

Llywodraeth Leol, 1972 

 

Mae’r adroddiad yn cynnwys gwybodaeth ariannol am gwmni a bod ganddynt 

hawl i ddisgwyl y bydd y wybodaeth yn cael ei gadw’n gyfrinachol. Mae natur y 

wybodaeth yn yr adroddiad yn fasnachol sensitif ynglŷn â ffioedd am 

gytundeb buddsoddi a gall o’i wneud yn gyhoeddus niweidio sefyllfa ariannol 

y Gronfa Bensiwn. 

 

Mae’r amseriad yn bwysig ac mae’r budd cyhoeddus o barchu’r cyfrinachedd 

hwnnw yn gorbwyso unrhyw fudd cyhoeddus a ddaw o ddatgelu’r wybodaeth. 

 

 

10. MANDAD ENILLION ABSOLIWT 
 

Cyflwyno adroddiad y Rheolwr Buddsoddi 
 
(copi ar wahân i aelodau’r pwyllgor yn unig)   

PWYLLGOR PENSIYNAU, 21.10.14 
 

 

Yn bresennol: Y Cynghorwyr: Trevor Edwards, Peredur Jenkins, Hywel E Jones 

(Cynrychiolydd Cyngor Sir Ynys Môn),  Dafydd Meurig, W Tudor Owen a John P. 

Roberts. 

 

Swyddogion:- Dafydd Edwards (Pennaeth Cyllid), Caroline Roberts (Rheolwr 

Buddsoddi) a Lowri Haf Evans (Swyddog Cefnogi Aelodau a Chraffu). 

 

Ymddiheuriadau: Y Cynghorwyr Stephen Churchman, Margaret Lyon 

(Cynrychiolydd Cyngor Bwrdeistref Sirol Conwy) a Peter Read. 

 
1. CROESO AC YMDDIHEURIADAU 
 

Croesawyd pawb i’r cyfarfod gan y Cadeirydd Tudor Owen.  Nodir yr 

ymddiheuriadau uchod. 
 
2. DATGAN BUDDIANT PERSONOL 
 

 Ni dderbyniwyd datganiad o fuddiant personol gan unrhyw aelod oedd yn 

bresennol. 

 

 
3. MATERION BRYS 

 

 Dim i’w nodi. 
 

 
4. COFNODION 

 

 Llofnododd y Cadeirydd gofnodion cyfarfod o’r pwyllgor hwn a gynhaliwyd 

ar 17eg o Fehefin 2014 fel rhai cywir. 
 

 
5. BWRDD PENSIWN LLEOL 
 

 Cyflwynwyd adroddiad gan y Rheolwr Buddsoddi yn manylu ar yr ymateb a 

gafwyd i ymgynghoriad Adran Cymunedau a Llywodraeth Lleol ar y 

Rheoliadau Drafft ar lywodraethu’r cynllun ar gyfer Cynllun Pensiwn 

Llywodraeth Leol.  Cyfeiriwyd at ymateb Gwynedd (fel awdurdod 

gweinyddol Cronfa Bensiwn Gwynedd) i’r ymgynghoriad. Nodwyd nad 

oedd canlyniad yr ymgynghoriad a’r rheoliadau terfynol wedi eu cyhoeddi 

hyd yma. 

 

 Prif ofyniad y rheoliadau drafft yw i bob awdurdod gweinyddol sefydlu 

Bwrdd Pensiwn Lleol.  

 

Gwnaed cais i’r Pwyllgor osod cyfeiriad i’r swyddogion fel bod modd cynnig 

opsiynau posib o aelodaeth a strwythur y Bwrdd newydd i gyfarfod nesaf y 

Pwyllgor ym mis Ionawr. Y bwriad yw i’r opsiynau gael eu cyflwyno i’r Cyngor 

Llawn ar y 5ed o Fawrth 2015 lle caiff strwythur terfynol  y Bwrdd Pensiwn Lleol 

ei gytuno. Bydd rhaid i gyfansoddiad y Cyngor gynnwys strwythur y Bwrdd 

erbyn 1.4.2015 gyda chyfarfod cyntaf y Bwrdd i’w gynnal Mai /Mehefin. 

 

 Nôd y Bwrdd Pensiwn Lleol fydd cynorthwyo’r awdurdod gweinyddol i 

sicrhau eu bod yn cydymffurfio â’r holl reoliadau, deddfwriaethau a 

gofynion perthnasol. Bydd y Bwrdd yn craffu gwaith yr awdurdod gan 

sicrhau bod trefniadau llywodraethu a gweinyddu effeithiol ac effeithlon ar 

gyfer y gronfa. 

 

 Wedi trafod y mater, cynigwyd i’r swyddogion gasglu gwybodaeth o 

gronfeydd eraill i geisio safbwynt cyffredinol a chyflwyno opsiynau i’w trafod 

yn y cyfarfod nesaf. Cynigiwyd 5 person fel aelodaeth briodol y Bwrdd. 

Ategodd y Pennaeth Cyllid y buasai yn trafod gweinyddiaeth a 

chefnogaeth i’r Bwrdd gyda’r Swyddog Monitro a Phennaeth 

Gwasanaethau Democrataidd. 

 
 PENDERFYNWYD DERBYN Y WYBODAETH A GOFYN I’R PENNAETH CYLLID A’R 

RHEOLWR BUDDSODDI GASGLU GWYBODAETH BELLACH GAN GYFLWYNO 
OPSIYNAU A DIWEDDARIAD AR Y SEFYLLFA I GYFARFOD NESAF O’R  PWYLLGOR 
PENSIYNAU AR Y 6ED O IONAWR 2015. 

 
 
6. CYNLLUNIAU PENSIWN LLYWODRAETH LLEOL CYMRU - GWEITHIO’N GYDA’N 

GILYDD 
 

Cyflwynwyd adroddiad gan  y Rheolwr Buddsoddi yn diweddaru’r Aelodau 

ar y Prosiect Cydweithio. Mewn cyfarfod o’r Pwyllgor hwn a gynhaliwyd 

Mawrth 22ain  2013 adroddwyd bod angen i  bob Cronfa Bensiwn yng 

Nghymru gyfrannu £5,000 tuag at y gost o baratoi adroddiad fel rhan o 

brosiect a ymgymerwyd gan Is-grŵp Pensiynau Cymdeithas Trysoryddion 

Cymru. Erbyn hyn, mae’r adroddiad terfynol wedi ei gyflwyno. Un o brif 

argymhellion yr adroddiad  yw cynhyrchu Achos Busnes llawn i adnabod; 

 

a) sut yn ymarferol y gellid gweithredu dull buddsoddi cyffredin,  

b) gwella’r arbedion a chostau ariannol a  

c) ymdrin ag unrhyw anawsterau ymarferol pellach y bydd rhaid eu   

goresgyn.  

 

Ymgymerwyd y broses caffael i benodi ymgynghorwyr i ymgymryd â'r gwaith 

o lunio Achos Busnes gyda’r bwriad o ariannu cost y penodiad gan yr wyth 

gronfa bensiwn.  Amcangyfrifir y bydd angen i bob cronfa gyfrannu hyd at 

£8, 500. Bydd canlyniad yr Achos Busnes yn cael ei gyflwyno i'r pwyllgor pan 

fydd wedi ei gwblhau. 

 

Argymhellwyd i'r Pwyllgor gymeradwyo cyfraniad o gost yr Achos Busnes. 
 

PENDERFYNWYD DERBYN YR ARGYMHELLIAD A CHYMERADWYO CYFRANIAD I 
GOST YR ACHOS BUSNES HYD AT UCHAFSWM O £8,500. 

7. RHEOLAETH TRYSORLYS 2013/14 

 

Cyflwynwyd adroddiad  gan y Rheolwr Buddsoddi yn manylu ar sut 

fuddsoddwyd arian parod y Gronfa Bensiwn ar y cyd gyda arian y Cyngor 

yn 2013/2014. Roedd yr adroddiad yn ymateb i ofynion Cyfarwyddyd 

Statudol Llywodraeth Cynulliad Cymru. 

 

Amlinellwyd yn yr adroddiad sut roedd yr arian yn cael ei reoli er mwyn 

uchafu’r budd. Mewn ymateb i gwestiwn, rhoddwyd diweddariad gan y 

Pennaeth Cyllid ar adennill y buddsoddiadau a wnaed gyda Banc 

Heritable. 
 
 DERBYNIWYD ADRODDIAD Y RHEOLWR BUDDSODDI ER GWYBODAETH 
 
        
8. PRESENOLDEB YN CYNHADLEDD ‘LOCAL AUTHORITY PENSION FUND FORUM 

(LAPFF) 3 – 5 RHAGFYR 2014 
 

 Cyflwynwyd cais gan y Rheolwr Buddsoddi yn gofyn i’r Pwyllgor enwebu 

cynrychiolydd i fynychu’r gynhadledd yn Bournemouth. 

Tynnwyd sylw at y ffaith bod cyfarfod o’r Cyngor Llawn yn cael ei gynnal yn 

ystod cyfnod y gynhadledd. 

 

Cynigiwyd bod Cadeirydd y Pwyllgor, y Cynghorydd W Tudor Owen yn 

mynychu. Derbyniodd y cais. 

 
PENDERFYNWYD Y BUASAI CADEIRYDD Y PWYLLGOR PENSIYNAU YN MYNYCHU 
CYNHADLEDD LAPFF 3 - 5 RHAGFYR 2014. 
 

 
9. CYNHADLEDD COPA  BUDDSODDI  LGC (9 – 10 Medi 2014)  ‘BUDDSODDI AM 

DWF’ 
 

Cyflwynwyd adroddiad gan y Pennaeth Cyllid yn hysbysu’r Aelodau o’r 

budd a gafwyd o fynychu’r gynhadledd ‘Buddsoddi am Dwf’.  Mynychodd 

y Cyng. Margaret Lyon, Cyng. John Pughe Roberts a’r Pennaeth Cyllid y 

gynhadledd yng Nghasnewydd. Cytunwyd bod y gynhadledd yn darparu 

cyfleoedd defnyddiol iawn i gynnal trafodaethau gyda rheolwyr buddsoddi 

ac i rwydweithio gyda chynrychiolwyr cronfeydd eraill. 

Braf oedd gweld cynnyrch Cymreig o ardal Cronfa Gwynedd yn cael ei 

arddangos yn y gynhadledd a’i arlwyo gan y gwesty. 
 
 
DERBYNIWYD Y WYBODAETH. 

 

 

Diolchwyd i bawb am eu cyfraniad. 
 

 

Dechreuodd y cyfarfod am 2:00pm a daeth i ben am 3:05pm 

CYFARFOD:   PWYLLGOR PENSIYNAU 
 

DYDDIAD:   24 MAWRTH 2015 
 

TEITL: DATGANIAD STRATEGAETH RHEOLI’R TRYSORLYS A 
STRATEGAETH FUDDSODDI FLYNYDDOL AR GYFER 
2015/16 

 
PWRPAS: Gofyn i’r pwyllgor pensiynau fabwysiadu’r strategaethau 
 
ARGYMHELLIAD:  DERBYN YR ADRODDIAD ER GWYBODAETH  
 

AWDUR:   DAFYDD L EDWARDS, PENNAETH CYLLID 
 

 

 

1. STRATEGAETH FUDDSODDI Y GRONFA BENSIWN 

 

Yn unol â Chyfarwyddyd Statudol Llywodraeth Cynulliad Cymru ar Fuddsoddiadau 

Llywodraeth Leol, mae’n ofynnol i’r Cyngor, fel rhan o’i swyddogaeth wrth reoli’r trysorlys, i 

baratoi Strategaeth Fuddsoddi Flynyddol. Fel ymarfer da, ystyrir y dylai Cronfa Bensiwn 

Gwynedd (y “Gronfa”) fabwysiadu Datganiad Strategaeth Rheoli’r Trysorlys (DSRhT) Cyngor 

Gwynedd am 2014/15, fel ei addaswyd i bwrpas y Gronfa Bensiwn (sy’n amgaeedig fel 

Atodiad A). Cafodd DSRhT Cyngor Gwynedd am 2015/16 ei gymeradwyo gan y Cyngor 

llawn ar 5 Mawrth 2015.  

 

2. CANLLAWIAU CIPFA 

 

Bydd y Gronfa yn rhoi ystyriaeth i adolygiad 2009 o “CIPFA Treasury Management in Public 

Services Code of Practice and Cross Sectoral Guidance Notes”. 

 

3. LLIF ARIAN Y GRONFA BENSIWN 

 

Mae mewnlif net o arian i’r Gronfa gan ei haelodau, felly mewn unrhyw fis, mae’r incwm o 

gyfraniadau a throsglwyddiadau mewnol yn sylweddol uwch na’r hyn a delir allan mewn 

pensiynau, trosglwyddiadau allanol â chostau. Pan fydd lefel yr arian dros ben yn sylweddol, 

bydd arian yn cael ei drosglwyddo i un neu fwy o reolwyr buddsoddi y Gronfa. Fel rheol bydd 

tua £5 miliwn yn cael ei gadw ar gyfer dibenion llif arian, megis talu pensiynau ac i ariannu’r 

galw am arian gan y cronfeydd ecwiti preifat. Yn y gorffennol fodd bynnag, oherwydd 

ymrwymiadau gwybyddus, ar rai adegau mae’r arian sy’n cael ei ddal yng nghyfrifon banc y 

Gronfa gyda Chyngor Gwynedd wedi bod dros £20 miliwn.  

 

4. CRONNI ER MWYN UCHAFU DYCHWELIADAU 

 

Ar hyn o bryd mae holl arian dros ben y Gronfa yn cael ei gronni gyda balansau ariannol 

Cyngor Gwynedd ac yn cael ei fuddsoddi gyda gwrthbartion yn unol â Datganiad Strategaeth 

Rheoli’r Trysorlys Cyngor Gwynedd. Ar ddiwedd y flwyddyn ariannol, mae Cyngor Gwynedd 

yn talu llog i’r Gronfa Bensiwn ar sail balansau dyddiol y Gronfa dros y flwyddyn. Gall hyn 

gario ymlaen os bydd y Pwyllgor Pensiynau yn dymuno i arian dros ben y gronfa bensiwn gael 

ei gronni efo balansau ariannol y Cyngor.  Mae’n amlwg fod cronni yn caniatáu manteision 

maint, ac o ganlyniad yn denu llog uwch, isafu costau banc, ac yn osgoi dyblygu gwaith o fewn 

y Cyngor. Mae’r adroddiad a gafodd ei gymeradwyo gan y Cyngor Llawn ar 5 Mawrth 2015 

yn cynnwys cytundeb i barhau’r trefniant cronni gyda’r Gronfa Bensiwn yn dilyn unrhyw gais 

gan y Pwyllgor Pensiynau. 

 

5. GWRTHBARTION 

 

Mae’r Cyngor wedi adolygu’r Datganiad Polisi Rheolaeth Trysorlys a’r papurau ymarfer er 

mwyn  cynnwys matrics risg a defnyddir i ddiffinio’r offerynau a’r gwrthbartion i’w defnyddio 

ar gyfer dibenion buddsoddi yn hytrach na rhestr diffiniedig bob blwyddyn. 

 

6. SGÔP 

 

Ni fydd y strategaeth arfaethedig yn delio gyda’r arian sy’n cael ei ddal gan reolwyr buddsoddi 

y Gronfa ar gyfer setliadau.  

 

7. ARGYMHELLION 

 

7.1 Gofynnir i’r Pwyllgor Pensiynau gymeradwyo’r Datganiad Strategaeth Rheoli’r Trysorlys a’r 

Strategaeth Buddsoddi Blynyddol atodol am 2015/16, fel ei addaswyd i bwrpas y Gronfa 

Bensiwn (Atodiad A).  

 

7.2 Gofynnir hefyd i’r Pwyllgor Pensiynau wneud cais i’r Cyngor (er nad yw’n gorff ar wahân) i 

ganiatáu i arian dros ben y Gronfa Bensiwn barhau i gael ei gronni gyda llif-arian cyffredinol y 

Cyngor o 1 Ebrill 2015 ymlaen.   

 

 

 

 

 

 

 

 

 

 

 

 

 

 

 

 

 

 

 

 

 

 
 



1 

 

ATODIAD A 

Datganiad Strategaeth Rheolaeth Trysorlys 2015/16  
 

1. Cyflwyniad 

1.1 Ym mis Mawrth 2011 fe wnaeth yr Awdurdod fabwysiadu Cod Ymarfer Rhifyn 

2011): Rheolaeth Trysorlys yn y Gwasanaethau Cyhoeddus y Sefydliad Siartredig 

Cyllid Cyhoeddus a Chyfrifiaeth (Cod CIPFA) sy’n gofyn i’r Awdurdod gymeradwyo 

strategaeth rheolaeth trysorlys cyn dechrau pob blwyddyn ariannol. 

 

1.2 Yn ogystal, fe wnaeth Llywodraeth Cymru (LlC) gyhoeddi canllaw diwygiedig a 

elwir y Canllaw ar Fuddsoddiadau Awdurdodau Lleol ym mis Ebrill 2010 sy’n gofyn 

i’r Awdurdod gymeradwyo strategaeth fuddsoddi cyn dechrau pob blwyddyn 

ariannol. 

 

1.3 Mae’r adroddiad hwn yn cyflawni cyfrifoldeb cyfreithiol yr Awdurdod dan Ddeddf 

Llywodraeth Leol 2003 i roi ystyriaeth i’r ddau beth hyn, sef Cod CIPFA a Chanllaw 

LlC. 

 

1.4 Mae’r Awdurdod wedi benthyca a buddsoddi symiau sylweddol o arian ac mae felly’n 

agored i risgiau ariannol gan gynnwys colli cronfeydd a fuddsoddwyd ac effaith 

refeniw cyfraddau llog sy’n newid.  Felly, mae adnabod, monitro a rheoli risgiau’n 

llwyddiannus yn greiddiol i strategaeth rheolaeth trysorlys yr Awdurdod. 

 

2.  Y Cyd-destun Allanol  

2.1 Y Cefndir Economaidd   

Mae momentwm yn economi’r DU, gyda chyfnod o dwf yn parhau drwy weithgaredd 

sy’n cael ei yrru'n ddomestig, a threuliant aelwydydd yn gryf. Mae arwyddion bod y 

twf yn datblygu’n fwy cytbwys. Disgwylir i’r cynnydd yng nghyfraniad buddsoddiad 

gan fusnesau gefnogi'r twf mewn GDP, er yn arafach. Fodd bynnag, mae pwysau 

chwyddiant yn wan, ac mae'n debygol o barhau felly yn y tymor byr. Cafwyd lleihad 

mawr mewn diweithdra ond mae'r lefelau o weithio rhan-amser, hunangyflogaeth a 

thangyflogaeth yn sylweddol, ac mae'r twf mewn enillion nominal yn wan ac yn is na 

lefel chwyddiant.  

 
Mae’r MPC yn canolbwyntio ar faint o gapasiti sbâr sydd yn yr economi, ac ar ba mor 

gyflym y caiff ei ddefnyddio, ffactorau sydd wedi arwain at gryn drafodaeth yn y 

Pwyllgor. Er bod dau aelod o’r MPC wedi pleidleisio dros gynnydd o 0.25% yn y 

cyfraddau ym mhob un o’r cyfarfodydd o fis Awst 2014 ymlaen, mae rhai aelodau yn 

pryderu bod y rhagolygon economaidd yn llai optimistaidd nag yr oeddynt adeg 

Adroddiad Chwyddiant fis Awst.  

2.2       Rhagolygon credyd  

Mae trosiad dwy gyfarwyddeb Undeb Ewropeaidd i ddeddfwriaeth y DU dros y 

misoedd nesaf yn gosod baich anghyfartal o achub banciau’r UE sy’n methu ar 

fuddsoddwyr ansicredig awdurdodau lleol. Mae’r Bank Recovery and Resolution 

Directive yn hyrwyddo diddordebau unigolion a busnesau bach sy'n destun y Cynllun 

Digolledu Gwasanaethau Ariannol a chynlluniau eraill Ewropeaidd tebyg, tra bo’r 

Deposit Guarantee Schemes Directive ar ei newydd wedd yn cynnwys cwmnïau 

mawr fel rhan o’r cynlluniau hyn.  Effaith gyfun y ddau newid hyn yw eu bod yn 

gadael awdurdodau cyhoeddus a sefydliadau ariannol (gan gynnwys cronfeydd 

pensiwn) fel yr unig uwch gredydwyr sy'n debygol o ddioddef colledion mewn banc 

sy'n methu o fis Gorffennaf 2015 ymlaen. 

 

Mae parhad yr adferiad economaidd byd-eang wedi arwain at welliant cyffredinol yn 

yr amgylchiadau credyd ers y llynedd.  Mae’r gostyngiad yn amrediad cyfnewid 

diffygdalu credyd banciau a chwmnïau ar draws y byd yn brawf o hyn. Fodd bynnag, 

o ganlyniad i’r newidiadau deddfwriaethol uchod, bydd y risg credyd wrth wneud 

adneuon banc ansicredig yn cynyddu, o'i gymharu â risgiau'r opsiynau buddsoddi 

eraill sydd ar gael i'r Awdurdod. 

 

2.3 Rhagolygon Cyfraddau Llog 

 

Mae ymgynghorydd rheoli trysorlys yr Awdurdod, Arlingclose, yn darogan y 

cynnydd cyntaf mewn cyfraddau llog ym mis Awst 2015, i’w ddilyn gan batrwm 

graddol o gynnydd, gyda chyfartaledd o oddeutu 0.75% ar gyfer 2015/16.  Cred 

Arlingclose y bydd lefelau’r Cyfraddau Banc wedi’u normaleiddio yn dilyn yr 

argyfwng rhwng 2.5% a 3.5%.  Mae’r risg cadarnhaol (h.y. cyfraddau llog uwch) 

wedi’i bwyso’n fwy tua diwedd cyfnod y rhagolwg.  Yn fwy negyddol, mae gwendid 

Ardal yr Ewro a bygythiad datchwyddiant wedi cynyddu’r risgiau i gadernid twf y 

DU. Os daw dangosyddion negyddol Ardal yr Ewro’n fwy sefydlog, mae’n debygol y 

bydd Banc Lloegr yn gohirio’r cynnydd mewn cyfraddau tan yn ddiweddarach yn y 

flwyddyn. Mae Arlingclose yn darogan y bydd cynnyrch giltiau yn cynyddu yn y 

tymor canolig, sy'n arwain at ddarogan y byddai cyfradd benthyciadau 10 mlynedd 

PWLB yn 3.40% ar gyfer 2015/16.   

 

2.4 Mae rhagolwg economaidd a chyfraddau llog mwy manwl a ddarparwyd gan 

ymgynghorydd rheolaeth trysorlys yr Awdurdod i’w weld yn Annex A. 

 

2.5 Er diben gosod y gyllideb, tybiwyd y bydd buddsoddiadau newydd yn cael eu gwneud 

ar gyfradd o 0.67% ar gyfartaledd, ac na fydd angen unrhyw fenthyciadau tymor hir 

newydd. 

3. Y Cyd-destun Lleol (Sefyllfa benthyca net) - Ddim yn berthnasol i’r Gronfa 

Bensiwn  

 

4. Y Strategaeth Fenthyca - Ddim yn berthnasol i’r Gronfa Bensiwn  

 
 

5. Y Strategaeth Fuddsoddi  

5.1 Mae’r Awdurdod yn dal cronfeydd sydd wedi’u buddsoddi, sy’n cynrychioli incwm a 

dderbynnir cyn gwariant ynghyd â’r balansau a’r cronfeydd wrth gefn a ddelir. Yn y 

12 mis diwethaf, mae balans buddsoddiadau’r Awdurdod wedi amrywio rhwng £45 a 

£78 miliwn, a disgwylir cynnal lefelau tebyg am y flwyddyn sydd i ddod. Mae hyn yn 

cynnwys balansau arian Gronfa Bensiwn Gwynedd sydd yn cael ei pwlio gyda 

chronfeydd y Cyngor at ddibenion buddsoddi. Mae’r Gronfa Bensiwn yn gofyn am  

hyn bob blwyddyn gan fod y dychweliadau a dderbynnir yn well ac mae’r risgiau 

wedi eu lleihau wrth uno’r arian gyda chronfeydd y Cyngor. Bydd y Pwyllgor 

Pensiynau yn cymeradwyo’r elfennau perthnasol y Datganiad Strategaeth hwn a 

gofyn i barhau gyda’r trefniadau pwl ar gyfer 2015/16 yn ei gyfarfod ar 24 Mawrth 

2015. 

 

5.2 Amcanion 

Mae Cod CIPFA a Chanllaw LlC yn ei gwneud yn ofynnol i’r Awdurdod fuddsoddi ei 

gronfeydd yn ddarbodus, gan roi ystyriaeth i ddiogelwch a hylifedd ei fuddsoddiadau 

cyn ceisio’r gyfradd enillion uchaf, neu’r cynnyrch uchaf.  Amcan yr Awdurdod wrth 

fuddsoddi arian yw taro’r cydbwysedd cywir rhwng risg ac enillion, gan leihau’r risg 

o beri colledion o fuddsoddiadau’n diffygdalu a’r risg o dderbyn incwm sy’n anaddas 

o isel ar fuddsoddiadau. 

5.3 Strategaeth  

O ystyried y cynnydd yn y risgiau a’r parhad yn yr enillion isel o fuddsoddiadau 

byrdymor ansicredig, mae’r Awdurdod yn bwriadu arallgyfeirio i ddosbarthiadau o 

asedau sy’n fwy sicr a/neu sy’n cynnig enillion uwch yn ystod 2015/16. Ar hyn o bryd 

mae’r rhan helaeth o’r arian parod sydd dros ben gan yr Awdurdod wedi’i fuddsoddi 

mewn adneuon banc anwarantedig, tystysgrifau adneuon a chronfeydd marchnadoedd 

arian.  Bydd yr arallgyfeirio felly’n cynrychioli newid sylweddol yn y strategaeth dros 

y flwyddyn i ddod. 

5.4 Gall yr Awdurdod fuddsoddi’r cronfeydd dros ben sydd ganddo gydag unrhyw un o’r 

gwrthbartïon yn nhabl 2 isod, yn amodol ar y cyfyngiadau arian ac amser a ddangosir.  

 

Tabl 2:  Gwrthbartïon Buddsoddi sydd wedi’u Cymeradwyo 

Cyfrad 

Credyd 

Banciau 

Ansicredig 

Banciau 

â Sicrwyd 
Llywodraeth Corfforaethau 

Darparwyr 

Cofrestredig  

Llywodraeth 

DU 
d/b d/b 

£ diderfyn 

50 mlynedd 
d/b d/b 

AAA 
£4m 

 5 mlynedd 

£8m 

20 mlynedd 

£8m 

50 mlynedd 

£4m 

 20 mlynedd 

£4m 

 20 mlynedd 

AA+ 
£4m 

5 mlynedd 

£8m 

10 mlynedd 

£8m 

25 blynedd 

£4m 

10 blynedd 

£4m 

10 blynedd 

AA 
£4m 

4 blynedd 

£8m 

5 mlynedd 

£8m 

15 blynedd 

£4m 

5 blynedd 

£4m 

10 blynedd 

AA- 
£4m 

3 blynedd 

£8m 

4 blynedd 

£8m 

10 mlynedd 

£4m 

4 blynedd 

£4m 

10 blynedd 

A+ 
£4m 

2 flynedd 

£8m 

3 blynedd 

£4m 

5 mlynedd 

£4m 

3 blynedd 

£4m 

5 blynedd 

A 
£4m 

13 mis 

£8m 

2 flynedd 

£4m 

5 mlynedd 

£4m 

2 flynedd 

£4m 

5 blynedd 

A- 
£4m 

 6 mis 

£4m 

13 mis 

£4m 

 5 mlynedd 

£2m 

 13 mis 

£4m 

 5 blynedd 

BBB+ 
£2m 

100 diwrnod 

£4m 

6 mis 

£2m 

2 flynedd 

£2m 

6 mis 

£2m 

2 flynedd 

BBB or BBB- 

£2.5m 

Diwrnod nesaf 

yn unig 

£4m 

100 diwrnod 
d/b d/b d/b 

Dim 
£1m 

6 mis 
d/b 

£4m 

25 blynedd 

£50,000 

5 mlynedd 

£4m 

5 mlynedd 

Cronfeydd 

wedi eu 

cyfuno 

£8m mesul gronfa 

Benthyciadau i Fusnesau Lleol* 
Cyfanswm o £3m 

10 blynedd 

  
*  Bydd rhoi’r benthyciadau hyn yn cael eu cymeradwyo trwy’r broses y manylir arni ym mharagraff 5.9 isod. 

Nid yw gwerthuso’r Benthyciadau Busnes yn rhan o’r cyngor na’r gwasanaethau a dderbynnir gan 

ymgynghorwr trysorlys y Cyngor. 

5.5 Statws Credyd   

Gwneir penderfyniadau buddsoddi drwy gyfeirio at y statws credyd hirdymor isaf 

sydd wedi'i gyhoeddi gan Fitch, Moody’s neu Standard & Poor’s. Defnyddir y statws 

credyd sy'n berthnasol i'r buddsoddiad penodol neu'r dosbarth o fuddsoddiad pan fo 

hwnnw ar gael, ac fel arall defnyddir statws credyd y gwrthbartïon. 

 

5.6 Banciau Ansicredig  

Cyfrifon, adneuon, tystysgrifau adneuon a bondiau ansicredig uwch gyda banciau a 

chymdeithasau adeiladu, ac eithrio banciau datblygu amlochrog. Mae'r 

buddsoddiadau’n agored i risg o golli credyd drwy gyfrwng ‘bail-in’ petai’r 

rheoleiddiwr yn penderfynu bod banc yn methu neu’n debygol o fethu.  Mae 

buddsoddiadau ansicredig gyda banciau â chanddynt statws BBB neu BBB- wedi’u 

cyfyngu i adneuon dros nos ym manc cyfrif cyfredol yr Awdurdod Barclays Bank plc. 

 

5.7 Banciau â Sicrwydd 

Bondiau gorchuddiedig, cytundebau adbrynu o chwith a threfniadau gyda sicrwydd 

cyfochrog gyda banciau a chymdeithasau adeiladu.  Mae’r buddsoddiadau hyn wedi’u 

sicrhau  ar asedau’r banc, sy’n cyfyngu’r colledion potensial petai methdaliad, er bod 

hynny’n annhebygol, ac mae’n golygu eu bod wedi’u heithrio rhag ‘bail-in’. Tra nad 

oes unrhyw statws credyd penodol ar gyfer y buddsoddiad, bydd statws credyd yn 

bodoli ar gyfer y sicrwydd cyfochrog sy’n sail i’r buddsoddiad. Defnyddir y statws 

uchaf o’r statws credyd sicrwydd cyfochrog a'r statws credyd gwrthbarti i benderfynu 

ar y cyfyngiadau o ran arian parod ac amser.  Ni fydd cyfanswm y buddsoddiadau â 

sicrwydd a’r buddsoddiadau ansicredig mewn unrhyw un banc yn fwy na’r cyfyngiad 

arian parod ar gyfer buddsoddiadau â sicrwydd. 

 

5.8 Llywodraeth  

Benthyciadau, bondiau a biliau a gyhoeddir neu a warantir gan lywodraethau 

cenedlaethol, rhanbarthol, awdurdodau lleol a banciau datblygu amlochrog.  Ni 

fyddai’r buddsoddiadau hyn yn destun ‘bail-in’, a bychan iawn yw'r risg o fethdalu.  

Nid oes cyfyngiad ar faint y buddsoddiadau y gellir eu gwneud gyda Llywodraeth 

Canolog y DU am hyd at 50 mlynedd.  

 

5.9 Corfforaethol 

Benthyciadau, bondiau a phapur masnachol a gyhoeddir gan gwmnïau ac eithrio 

banciau a darparwyr cofrestredig. Nid yw’r buddsoddiadau hyn yn destun ‘bail-in’ 

ond maent yn agored i'r risg y gallai'r cwmni ddod yn fethdalwr.  Dim ond fel rhan o 

bŵl amrywiol y gwneir benthyciadau i gwmnïau heb statws er mwyn lledaenu’r risg 

yn eang. 

5.10 Darparwyr Cofrestredig  

Benthyciadau a bondiau a gyhoeddir, neu a warantir gan, neu sydd wedi’u sicrhau ar 

asedau Darparwyr Tai Cymdeithasol Cofrestredig, a elwid gynt yn Gymdeithasau Tai.  

Caiff y cyrff hyn eu rheoleiddio’n llym gan yr Asiantaeth Tai a Chymunedau ac fel 

darparwyr gwasanaethau cyhoeddus, maent yn debygol iawn o barhau i dderbyn 

cymorth gan y llywodraeth os bydd angen. 

   
5.11 Cronfeydd wedi’u cyfuno   

Cyfranddaliadau mewn dulliau buddsoddi amrywiol sy’n cynnwys unrhyw un o’r 

mathau o fuddsoddiadau a restrwyd uchod, ynghyd â chyfranddaliadau ecwiti ac 

eiddo. Y fantais i’r rhain yw bod y risgiau buddsoddi wedi’u gwasgaru’n ehangach, a 

bod gwasanaethau rheolwr proffesiynol y gronfa ar gael drwy dalu ffi.  Bydd 

Cronfeydd Marchnadoedd Arian sy’n cynnig diddymu ar yr un diwrnod ac sy’n anelu 

at werth asedau net cyson yn cael eu defnyddio fel dewis amgen i gyfrifon banc lle 

ceir mynediad ar unwaith, tra bydd cronfeydd wedi’u cyfuno y mae eu gwerth yn 

newid yn ôl prisiau’r farchnad ac/neu a chanddynt gyfnod rhybudd yn cael eu 

defnyddio ar gyfer cyfnodau buddsoddi hirach.  

 

Mae cronfeydd bondiau, ecwiti ac eiddo yn cynnig gwell enillion hirdymor, ond 

maent yn fwy anwadal yn y tymor byr.  Mae’r rhain yn caniatáu i’r Awdurdod ehangu 

i ddosbarthiadau o asedau heblaw am arian parod heb yr angen i fod yn berchen ar y 

buddsoddiadau gwaelodol a’u rheoli. Gan nad oes dyddiad aeddfedu pendant ar gyfer 

y cronfeydd hyn, maent ar gael i'w tynnu allan ar ôl cyfnod o rybudd, bydd eu 

perfformiad a'u haddasrwydd i gwrdd ag amcanion buddsoddi'r Awdurdod yn cael eu 

monitro’n gyson. 

 

5.12  Cronfa Benthyciadau Lleol 

 

Mae’r Cyngor wedi sefydlu Cronfa Benthyciadau Lleol, fydd yn rhoi benthyciadau i 

fusnesau lleol. Mae’r buddsoddiadau hyn wedi’u cynnwys yn y tabl o Fuddsoddiadau 

Amhenodedig uchod, a byddant am gyfnod uchafswm o 10 mlynedd. Mae cyfanswm 

gwerth y gronfa ar gyfer buddsoddiadau o’r fath yn £3 miliwn. Ni fydd ceisiadau am 

fenthyciadau dan y cynllun hwn yn rhan o’r asesiad credyd arferol i ddibenion 

buddsoddiadau rheolaeth trysorlys, ond yn hytrach byddant yn cael eu hasesu gan 

ymgynghorwyr wedi’u penodi, a’r Panel Buddsoddi ar gyfer y cynllun fydd yn 

gwneud unrhyw benderfyniad i fenthyg yr arian. 

 

5.13 Asesu Risg a Statws Credyd  

Mae ymgynghorwyr trysorlys yr Awdurdod yn derbyn ac yn monitro’r graddfeydd 

credyd, a byddant yn hysbysu unrhyw newid yn y statws wrth iddynt ddigwydd.  Pan 

fo statws credyd endid yn cael ei israddio, ac yn methu â diwallu'r meini prawf ar 

gyfer buddsoddi: 

• ni wneir unrhyw fuddsoddiadau newydd; 

• bydd unrhyw fuddsoddiadau presennol yn cael eu hadalw neu eu gwerthu os gellir 

gwneud hynny heb unrhyw gost, a 

• rhoddir ystyriaeth lawn i adalw neu werthu'r holl fuddsoddiadau presennol eraill 

gyda’r gwrthbarti a effeithiwyd. 

Pan fo asiantaeth sy’n graddio credyd yn cyhoeddi bod statws credyd rhyw sefydliad 

yn cael ei adolygu er mwyn ei israddio o bosib (gelwir hyn hefyd yn “rating watch 

negative” neu “credit watch negative”) fel y gall ddisgyn islaw’r meini prawf 

cymeradwy ar gyfer y statws credyd, yna dim ond buddsoddiadau y gellir eu tynnu 

allan ar y diwrnod gwaith nesaf fydd yn cael eu gwneud gyda’r sefydliad hwnnw hyd 

nes y cyhoeddir canlyniad yr adolygiad.  Ni fydd y polisi hwn yn berthnasol i 

ragolygon negatif, sy’n awgrymu newid cyfeiriad yn yr hir dymor yn hytrach na 

newid statws credyd ar unwaith. 

 

5.14 Gwybodaeth Arall ar Ddiogelwch Buddsoddiadau 

Mae’r Awdurdod yn deall bod graddau statws credyd yn broffwydi da, ond nid 

perffaith, ar gyfer buddsoddiadau’n diffygdalu.  Rhoddir ystyriaeth lawn felly i 

wybodaeth arall sydd ar gael ar ansawdd credyd y sefydliadau y mae’n buddsoddi 

ynddynt, gan gynnwys prisiau cyfenwid diffygion credyd, datganiadau ariannol, 

gwybodaeth ar gymorth posib gan y llywodraeth ac adroddiadau yn y wasg ariannol.  

Ni wneir unrhyw fuddsoddiadau gyda sefydliad os oes amheuon cadarn ynghylch ei 

ansawdd credyd, hyd yn oed os yw’n cwrdd â’r meini prawf statws credyd. 

 

Pan fo amodau’n dirywio yn y farchnad ariannol ac yn effeithio ar ansawdd credyd yr 

holl sefydliadau, fel y digwyddodd yn 2008 ac yn 2011, nid yw’r elfen hon ar y cyfan 

yn cael ei hadlewyrchu mewn graddau statws credyd, ond gellir ei gweld mewn 

mesurau marchnad eraill. Yn yr amgylchiadau hyn, bydd yr Awdurdod yn cyfyngu ei 

fuddsoddiadau i’r sefydliadau hynny a chanddynt ansawdd credyd uwch, ac yn lleihau 

ar gyfnod hiraf ei fuddsoddiadau er mwyn cynnal y lefel diogelwch angenrheidiol. 

Bydd graddau’r cyfyngiadau hyn yn unol â’r amodau presennol yn y farchnad 

ariannol. Os yw’r cyfyngiadau hyn yn golygu nad oes digon o sefydliadau masnachol 

o ansawdd credyd uchel ar gael i fuddsoddi balansau arian yr Awdurdod, yna caiff yr 

arian dros ben ei adneuo gyda Llywodraeth y DU, trwy’r Swyddfa Rheoli Dyledion er 

enghraifft, neu gydag awdurdodau lleol eraill.  Bydd hyn yn peri gostyngiad yn lefel 

yr incwm a geir ar fuddsoddiadau, ond bydd yn diogelu’r prif swm a fuddsoddwyd. 

 

5.15 Buddsoddiadau Penodedig   
Mae Canllaw LlC yn diffinio buddsoddiadau penodedig fel rhai: 

• sydd ar ffurf punnoedd sterling, 

• sy’n ddyledus i gael eu had-dalu o fewn 12 mis o’r trefniant, 

• na chânt eu diffinio fel gwariant cyfalaf yn ôl y ddeddfwriaeth, a 

• rhai a fuddsoddwyd gydag un o’r canlynol: 

o Llywodraeth y DU, 

o awdurdod lleol, cyngor plwyf neu gyngor cymuned yn y DU, neu 

o gyda chorff neu gynllun buddsoddi o “ansawdd credyd uchel”. 

Mae’r Awdurdod yn diffinio sefydliadau sydd ag “ansawdd credyd uchel” fel y rheini 

sydd â statws credyd o A- neu uwch, sy’n preswylio yn y DU neu mewn gwlad 

dramor sydd â statws sofran o AA+ neu uwch. 

 

5.16  Buddsoddiadau Amhenodedig  

Mae unrhyw fuddsoddiad nad yw’n bodloni’r diffiniad ar gyfer buddsoddiad 

penodedig yn cael ei gategoreiddio fel buddsoddiad amhenodedig. Nid yw’r 

Awdurdod yn bwriadu gwneud unrhyw fuddsoddiadau mewn arian gwlad dramor. 

Bydd buddsoddiadau amhenodedig felly’n gyfyngedig i fuddsoddiadau tymor hir h.y. 

y rheini sydd i fod i aeddfedu 12 mis neu hwy ar ôl dyddiad y trefniant; y rheini gaiff 

eu diffinio fel gwariant cyfalaf yn ôl y ddeddfwriaeth, megis cyfranddaliadau mewn 

cronfeydd marchnad arian a chronfeydd cyfunedig eraill; a buddsoddiadau gyda 

chyrff a rhaglenni nad ydynt yn bodloni’r diffiniad o ansawdd credyd uchel. Mae’r 

cyfyngiadau ar fuddsoddiadau amhenodedig i’w gweld yn nhabl 3 isod. 

 

Tabl 3:  Cyfyngiadau ar Fuddsoddiadau Amhenodedig  

 Cyfyngiad arian 

Cyfanswm buddsoddiadau tymor hir £40m 

Cyfanswm y cyfranddaliadau mewn cronfeydd marchnad 

arian 
£40m  

Cyfanswm y buddsoddiadau heb statws credyd neu gyda 

statws sy’n is na [A-] 
£8m  

Cyfanswm y buddsoddiadau mewn gwledydd tramor sydd â 

statws sy’n is na [AA+] 
£8m  

Cyfanswm y buddsoddiadau amhenodedig  £80m  

 

5.17  Cyfyngiadau Buddsoddi  

Rhagwelir y bydd cronfeydd wrth gefn yr Awdurdod ac arian y Gronfa Bensiwn sydd 

ar gael i gyfarch colledion ar fuddsoddiadau yn £65 miliwn ar 31 Mawrth 2015. Er 

mwyn sicrhau na fydd mwy na 10% o’r cronfeydd wrth gefn sydd ar gael yn cael eu 

rhoi mewn perygl pe bai un buddsoddiad sengl yn diffygdalu, yr uchafswm fydd yn 

cael ei fenthyg i unrhyw sefydliad unigol (ar wahân i Lywodraeth y DU) fydd £8 

miliwn. Bydd grŵp o fanciau dan yr un berchnogaeth neu grŵp o gronfeydd dan yr un 

rheolwyr yn cael eu trin fel sefydliad unigol er dibenion cyfyngiadau. Rhoddir 

cyfyngiadau hefyd ar fuddsoddiadau yng nghyfrifon enwebedig broceriaid (e.e. King 

& Shaxson), gwledydd tramor a sectorau diwydiant fel a ganlyn: 

 

Tabl 4:  Cyfyngiadau Buddsoddi 

 Cyfyngiad arian 

Unrhyw sefydliad unigol, ar wahân i Lywodraeth y DU £8m yr un 

Llywodraeth Ganolog y DU anghyfyngedig 

Unrhyw grŵp o sefydliadau dan yr un berchnogaeth £8m fesul grŵp 

Unrhyw grŵp o gronfeydd cyfunedig gan yr un rheolwyr £20m fesul rheolwr 

Offerynnau y mae’n bosib eu cyfnewid a ddelir yng 

nghyfrif enwebedig brocer  
£40m fesul brocer 

Gwledydd tramor £8m fesul gwlad 

Darparwyr Cofrestredig  Cyfanswm o £20m 

Buddsoddiadau Ansicredig gyda Cymdeithasau Adeiladu  Cyfanswm o £8m 

Benthyciadau i fusnesau bach  Cyfanswm o £8m 

Cronfeydd Marchnad Arian  Cyfanswm o £40m 

5.18 Rheoli hylifedd  

Mae’r Awdurdod yn defnyddio technegau rhagolwg darbodus ar gyfer llif arian er 

mwyn pennu’r cyfnod hwyaf y gellir ymrwymo cronfeydd yn ddarbodus. 

 

6. Dangosyddion Rheolaeth Trysorlys – Not applicable to the Pension Fund 

7. Eitemau Eraill  

7.1 Mae nifer o eitemau ychwanegol y mae’n rhaid i’r Awdurdod eu cynnwys yn ei 

Strategaeth Rheolaeth Trysorlys, yn ôl CIPFA neu Lywodraeth Cymru. 

 
7.2 Polisi ar Ddefnyddio Cytundebau Deilliadau   

Yn absenoldeb unrhyw rym cyfreithiol i wneud hynny, ni fydd yr Awdurdod yn 

defnyddio cytundebau ariannol annibynnol (megis cytundeb cyfenwid, cytundeb 

ymlaen, cytundeb dyfodol a chytundeb opsiwn). Mae’n bosib y bydd cytundebau sydd 

wedi’u hymgorffori mewn benthyciadau a buddsoddiadau, gan gynnwys cronfeydd 

wedi eu cyfuno, yn cael eu defnyddio, a bydd y risgiau sydd ynghlwm â hwy yn cael 

eu monitro yn unol â’r risg cyffredinol i’r strategaeth rheolaeth trysorlys. 

 

7.3 Hyfforddiant Buddsoddi  

Caiff anghenion staff rheolaeth trysorlys yr Awdurdod am hyfforddiant mewn 

rheolaeth buddsoddi eu hasesu bob blwyddyn fel rhan o’r broses gwerthuso staff, ac 

yn ychwanegol i hynny pan fydd cyfrifoldebau aelodau staff unigol yn newid. 

 
Mae staff yn mynychu cyrsiau hyfforddi, seminarau a chynadleddau a ddarperir gan 

Arlingclose a CIPFA yn rheolaidd. Caiff staff perthnasol eu hannog hefyd i astudio 

cymwysterau proffesiynol gan CIPFA a sefydliadau priodol eraill. 

 

7.4 Ymgynghorwyr Buddsoddi  

Mae’r Awdurdod wedi penodi Arlingclose Limited fel ymgynghorwyr rheolaeth 

trysorlys ac mae’n derbyn cyngor penodol ar faterion buddsoddi, dyledion a chyllid 

cyfalaf. Mae ansawdd y gwasanaeth hwn yn cael ei fonitro gan Bennaeth yr Adran 

Gyllid a’r Rheolwr Buddsoddi yn rheolaidd. 

 

7.5 Buddsoddi Arian a Fenthyciwyd cyn i’r Angen Godi 

O bryd i’w gilydd, hwyrach y bydd yr Awdurdod yn benthyca arian cyn i’r angen 

godi, pan ddisgwylir mai hyn fydd yn rhoi’r gwerth am arian gorau yn y tymor hir. 

Gan y bydd y symiau a fenthycir yn cael eu buddsoddi hyd nes caiff yr arian ei wario, 

mae’r Awdurdod yn ymwybodol y bydd yn agored i’r risg o golli’r symiau a 

fenthyciwyd, a’r risg y bydd cyfraddau llog ar fuddsoddiadau a benthyciadau yn 

newid yn y cyfamser.  Bydd y risgiau hyn yn cael eu rheoli fel rhan o reolaeth 

gyffredinol yr Awdurdod o’i risgiau trysorlys. 

 

Ni fydd y cyfanswm a fenthycir yn uwch na’r terfyn benthyca awdurdodedig o £195 

miliwn. Disgwylir mai dwy flynedd fydd y cyfnod mwyaf rhwng benthyca a gwario’r 

arian, serch hyn, nid oes gofyn i’r Awdurdod gysylltu benthyciadau penodol gydag 

eitemau gwariant penodol. 

 



10 

 

8. Goblygiadau Ariannol  
Y gyllideb ar gyfer yr incwm buddsoddi yn 2015/16 yw £0.5 miliwn, yn seiliedig ar 

gyfartaledd portffolio buddsoddi o £74.6 miliwn ar gyfradd llog o 0.67%.  Y gyllideb 

ar gyfer y llog ar ddyledion yn 2015/16 yw £6.5 miliwn, yn seiliedig ar gyfartaledd 

portffolio dyledion o £114.2 miliwn ar gyfradd llog o 5.71%.  Os bydd lefelau 

gwirioneddol y buddsoddiadau a’r benthyciadau a’r cyfraddau llog yn wahanol i’r 

rhagolygon, yna bydd gwahaniaeth cyfatebol yn y perfformiad yn erbyn y gyllideb.   
 

9. Ystyried Opsiynau Eraill 
Nid yw Canllawiau Llywodraeth Cymru na Chod CIPFA yn pennu unrhyw 

strategaeth rheoli trysorlys penodol i'w fabwysiadu gan awdurdodau lleol.  Ar ôl 

ymgynghori gyda’r Aelod Cabinet Adnoddau, mae’r Pennaeth Cyllid yn credu fod y 

strategaeth uchod yn cynnig cydbwysedd addas rhwng rheoli risgiau a chost-

effeithiolrwydd.  Isod, rhestrir rhai strategaethau eraill, ynghyd â’u hoblygiadau o ran 

rheoli risgiau. 
 

Dewis Arall Effaith ar incwm a 

gwariant 

Effaith ar reoli risgiau 

Buddsoddi mewn amrediad 

mwy cyfyng o wrthbartïon 

ac/neu am gyfnod byrrach 

Bydd incwm ar y llog yn is Llai o berygl o golledion o 

ganlyniad i ddiffygdalu’n 

ymwneud â chredyd, er 

byddai unrhyw golledion yn 

fwy 

Buddsoddi mewn amrediad 

ehangach o wrthbartïon 

ac/neu am gyfnod hirach 

Bydd incwm ar y llog yn 

uwch 

Mwy o risg o golledion o 

ganlyniad i ddiffygdalu’n 

ymwneud â chredyd, er 

byddai unrhyw golledion  yn 

llai 

Benthyca symiau 

ychwanegol ar gyfraddau 

llog sefydlog hirdymor 

Bydd costau llog dyledion yn 

codi; mae’n annhebygol y 

gellid gwrthbwyso hyn drwy 

incwm buddsoddi uwch 

Balans buddsoddi uwch yn 

arwain at fwy o effaith petai 

diffygdalu; fodd bynnag 

byddai’r costau llog 

hirdymor yn fwy sicr 

Benthyciadau byr-dymor 

newidiol yn hytrach na 

chyfraddau hirdymor 

sefydlog 

Bydd costau llog dyledion yn 

is i gychwyn 

Bydd y cynnydd yn y costau 

llog ar ddyledion yn cael eu 

gwrthbwyso i raddau helaeth 

gan y cynnydd yn yr incwm 

buddsoddi yn y tymor 

canolig, ond bydd mwy o 

ansicrwydd am y costau 

hirdymor  

Lleihau lefel y benthyciadau  Mae’r arbediad ar log y 

ddyled yn debygol o fod yn 

fwy na’r incwm buddsoddi a 

gollir 

 

Gallai’r premiymau uchel am 

ad-dalu’r ddyled fod yn uwch 

nag unrhyw arbedion 

Balans buddsoddi is yn 

arwain at lai o effaith petai 

diffygdalu; fodd bynnag 

byddai’r costau llog 

hirdymor yn llai sicr 

Atodiad A – Rhagolygon Economaidd a Chyfraddau Llog Arlingclose, Ionawr 2015 

Rhagdybiaethau sylfaenol:  

 

� Fe arafodd adferiad economaidd y DU tuag at ddiwedd 2014, yn sgil bod ansicrwydd 

economaidd a gwleidyddol yn pwyso ar fuddsoddiad mewn busnesau. Fodd bynnag, mae 

cyfradd twf Ch3, sef 0.7%, yn parhau ychydig yn uwch na’r cyfartaledd tymor hir, sy’n 

awgrymu bod yr adferiad yn parhau’n gadarn. 

� Mae treuliant aelwydydd yn allweddol i adferiad yn 2015. Er y disgwylir i dwf treuliant 

arafu, o ystyried bod gweithgaredd y farchnad dai yn tawelu a bod twf arafach mewn 

cyflogaeth, dylai'r gostyngiad mewn chwyddiant a’r cynnydd yn sgil hynny mewn twf 

cyflogau ac incwm gwario (gwir ac enwol) gefnogi gwariant. 

� Mae’r lefel chwyddiant yn isel ar hyn o bryd (mae’r CPI blynyddol yn 0.5% ar hyn o 

bryd) ac mae'n debygol o barhau felly yn y tymor byr. Nid yw’r gostyngiad mewn 

prisiau olew wedi treiddio’n llawn i brisiau tanwydd modur eto, a disgwylir i ynni i'w 

fanwerthu a CPI ostwng ymhellach. Disgwylir hefyd i gystadleuaeth yr 

archfarchnadoedd ar brisiau gael effaith niweidiol ar chwyddiant prisiau bwyd. 

� Mae’r Pwyllgor Polisi Ariannol (MPC) yn canolbwyntio ar faint o gapasiti sbâr sydd yn 

yr economi, ac ar ba mor gyflym y caiff ei ddefnyddio, ac mae'r ffactorau hyn wedi 

arwain at gryn drafodaeth yn y Pwyllgor. 

� Mae twf enillion enwol yn cryfhau, ond yn parhau’n gymharol wan yn nhermau 

hanesyddol, er gwaethaf gostyngiadau mawr mewn diweithdra. Ein barn ni yw bod y 

capasiti sbâr yn parhau’n helaeth. Mae lefelau cyflogaeth rhan-amser, hunan-gyflogaeth 

a thangyflogaeth yn arwyddocaol ac yn awgrymu bod capasiti o fewn y gweithlu a 

gyflogir, yn ogystal â’r adnodd di-waith. Felly gall twf cynhyrchiant barhau’n wan yn y 

tymor byr heb greu pwysau chwyddiant gormodol. 

� Fodd bynnag, rydym hefyd yn disgwyl i dwf cyflogaeth arafu wrth i’r twf economaidd 

arafu. Mae hyn yn debygol o roi hwb i gynhyrchiant, a fydd yn gwasgu ar gostau uned 

llafur a phwysau chwyddiant.  

� Yn ogystal â’r diffyg pwysau cyflogau a chwyddiant, mae'r rhai sy'n llunio polisïau yn 

amlwg yn bryderus am ragolygon llwm Ardal yr Ewro. Bydd y ffactorau hyn yn cynnal 

safbwynt cymodlon yr MPC yn y tymor canolig. Mae’n amlwg fod yr MPC yn credu bod 

lefel addas y Cyfraddau Banc ar gyfer economi’r DU yn dilyn yr agyfwng yn sylweddol 

is na’r norm blaenorol. Byddem yn awgrymu fod hyn rhwng 2.5 a 3.5%. 

� Mae Banc Canolog Ewrop (ECB) wedi cyflwyno QE yn ôl y disgwyl. Er y gallai hyn 

esmwytho peth pryder ynghylch potensial economaidd Ardal yr Ewro, mae risg 

gwleidyddol yn parhau'n sylweddol (e.e. etholiad Groeg). Felly, mae pryderon ar gyfer 

Ardal yr Ewro yn debygol o gynnal statws diogel ar gyfer dyledion llywodraeth y DU. 

 

Rhagolygon:  

� Rydym yn parhau i ragweld y bydd y cynnydd cyntaf i gyfraddau llog swyddogol yn Ch3 

2015, ond mae risgiau’r rhagolygon hyn ar yr ochr negyddol. Bydd Adroddiad 

Chwyddiant Chwefror yn allweddol i’n hadolygiad o lwybr posib y Gyfradd Banc. 

� Rydym yn darogan cynnydd araf yn y Cyfraddau Banc. Bydd y cynnydd yn y cyfraddau 

llog yn araf, ac yn gyfyngedig o ran eu graddfa; credwn mai rhwng 2.5% a 3.5% fydd 

lefel normal y Gyfradd Banc ar ôl yr argyfwng.  

� Mae teimladau'r farchnad (a ddeillir o gromliniau'r dyfodol) wedi symud yn sylweddol is 

dros y tri mis diwethaf; bellach mae'r farchnad yn disgwyl cynnydd diweddarach i 

gyfraddau llog a chynnydd arafach mewn enillion giltiau.  

� Mae’r llwybr byrdymor ar gyfer enillion giltiau wedi fflatio yn sgil y gostyngiad 

sylweddol i ddisgwyliadau chwyddiant. Rydym yn darogan y bydd enillion gilt yn 

parhau ar gynnydd yn ystod y tymor canolig. 

� Mae’r llwybr byrdymor ar gyfer enillion giltiau yn fwy fflat, o ganlyniad i sefyllfa Ardal 

yr Ewro sy'n gwaethygu. Rydym yn darogan y bydd enillion gilt yn parhau ar gynnydd 

yn ystod y tymor canolig. 

 

 

 

 

 

 



CYFARFOD:   PWYLLGOR PENSIYNAU 
 
DYDDIAD:   24 MAWRTH 2015 
 
TEITL: RHEOLAETH TRYSORLYS  2014/15 –  

ADOLYGIAD CANOL BLWYDDYN 
 
PWRPAS: Mae Côd Ymarfer CIPFA yn argymell y dylid 

cynhyrchu adroddiad ar wir weithgarwch Rheolaeth 
Trysorlys y Cyngor yn ystod y flwyddyn ariannol 
gyfredol. 

 
ARGYMHELLIAD:  DERBYN YR ADRODDIAD ER GWYBODAETH  
 
AWDUR:   DAFYDD L EDWARDS, PENNAETH CYLLID 
 

 
 
1. CEFNDIR    
 

Mae Cod Ymarfer y Sefydliad Siartredig Cyllid Cyhoeddus a Chyfrifyddiaeth ar gyfer 
Rheoli Trysorlys (Cod TM CIPFA) yn ei gwneud yn ofynnol bod cynghorau yn 
adrodd ar berfformiad y swyddogaeth rheoli trysorlys o leiaf ddwywaith y flwyddyn 
(canol y flwyddyn a diwedd y flwyddyn).  
 

Cymeradwywyd Strategaeth Rheoli Trysorlys y Cyngor  ar gyfer 2014-15 gan y 
Cyngor llawn ar 6 Mawrth, 2014, a gellir ei weld ar y we  yn – 
https://www.gwynedd.gov.uk/cy/Cyngor/Cynghorwyr-a-phwyllgorau/Pwyllgorau,-
cofnodion-ac-agendau/Pwyllgorau,-cofnodion-ac-agendau.aspx?pwyllgor=/2013-
14/Cyngor Llawn_Full Council/2014-03-06 
 

Mae’r Cyngor wedi benthyca a buddsoddi symiau sylweddol o arian ac mae felly’n 
agored i risgiau ariannol, gan gynnwys colli cronfeydd a fuddsoddwyd ac effaith 
refeniw cyfraddau llog sy’n newid. Mae’r adroddiad hwn yn cynnwys gweithgaredd y 
trysorlys a’r monitro risg a rheolaeth risg cysylltiedig.   
 
 
 
2. Y CYD-DESTUN ALLANOL  
 
Twf a chwyddiant:  Parhaodd  y perfformiad cryf diweddar yn  economi’r DU gyda 
twf 0.8% yn Ch1 2014 a 0.9% yn Ch2.  Unwaith eto, bu twf cryf yn y sector 
gwasanaethau. Ar gefn twf cryf mewn treuliant, roedd buddsoddiad mewn busnes 
i’w weld yn adfer yn sydyn er ei fod o sylfaen isel. Ym mis Awst disgynnodd y 
gyfradd chwyddiant “CPI” i 1.5% y flwyddyn.    
 
Mae adolygiadau i fethodoleg Cynnyrch Domestig Gros (“GDP”), sydd erbyn hyn yn 
cydymffurfio â System Gyfrifo Ewropeaidd 2010, yn golygu bod twf wedi’i amcanu i 
fod 2.7% yn uwch na’r lefel uchaf y bu cyn y dirwasgiad yn Ch1 o 2008, yn hytrach 
na dim ond 0.2% yn uwch. Y thema gyffredinol yw na fu'r dirwasgiad mor ddwfn a’r 



disgwyl ac roedd yr adferiad yn gynt na’r hyn a ragwelwyd. Gan ddisgwyl yr 
adolygiadau hyn, mae’r MPC wedi rhagamcanu’r twf i fod yn 3.4% yn ystod 2014.    
 
Diweithdra: Parhaodd y farchnad lafur i wella gyda chyflogaeth yn cryfhau a’r brif 
gyfradd diweithdra yn gostwng i 6.2%.  Fodd bynnag, roedd twf enillion yn parhau’n 
wan iawn, yn codi dim ond 0.6% yn y tri mis rhwng mis Mai a mis Gorffennaf 2014 
o’i gymharu â’r un cyfnod flwyddyn ynghynt. Cafodd y twf mewn diweithdra ei guddio 
gan nifer fawr o gontractau dim oriau a gweithio rhan amser anwirfoddol.   
 
Polisi Ariannol y DU:  Ni wnaeth yr MPC unrhyw newid yn y Gyfradd Banc o 0.5% 
a chadwyd y pryniant asedau yn £375bn.  Fodd bynnag, roedd symudiad sylweddol 
mewn tôn gan Lywodraethwr Banc Lloegr ac aelodau eraill yr MPC.  Yn ei araith yn 
y Mansion House ym mis Mehefin, rhybuddiodd y Llywodraethwr, Mark Carney, y 
gallai cyfraddau llog godi'n gynt nag y disgwyliai’r marchnadoedd ariannol.  Yn dilyn 
rhai negeseuon cymysg gan y Llywodraethwr Carney, yn ddiweddarach yn yr haf, 
dangosodd cofnodion cyfarfodydd mis Awst a mis Medi yr MPC fod y bleidlais yn 
rhanedig o ran y Gyfradd Banc. Pleidleisiodd Ian McCafferty a Martin Weale i 
gynyddu’r Gyfradd Banc o 0.25%, gan ddadlau bod yr amgylchiadau economaidd yn 
ddigonol i gyfiawnhau cynnydd ar unwaith. Pwysleisiodd yr MPC pan fyddai’r 
Gyfradd Banc yn dechrau cynyddu, disgwylid iddi wneud hynny’n raddol a byddai'n 
debygol o aros yn is na'r lefelau cyfartalog hanesyddol am beth amser i ddod.  
 
Yn Adroddiad Chwyddiant mis Awst Banc Lloegr, roedd rhagolygon twf y Banc 
oddeutu 3.5% yn 2014, gan leihau’n araf wedi hynny i'r gyfradd gyfartalog 
hanesyddol oedd yn bodoli cyn yr argyfwng. Roedd y rhagolygon ar gyfer 
chwyddiant yn golygu y byddai yn parhau yn 2%, neu ychydig yn is, cyn cyrraedd y 
targed ar ddiwedd y cyfnod rhagolwg o ddwy flynedd.   
 
Yn ogystal, cyhoeddodd Pwyllgor Polisi Ariannol y Banc ystod o fesurau er mwyn 
‘oeri’ marchnad dai’r Du i rwystro'r posibilrwydd o brisiau tai yn codi mor sydyn nes 
tarfu ar adferiad ariannol cynaliadwy. Roedd yr argymhellion allweddol yn cynnwys 
benthycwyr yn profi gwytnwch ymgeiswyr morgeisi yn erbyn y straen o ymdopi â 
chynnydd o 3% yn y cyfraddau llog; rhoi terfyn o 15% ar y nifer o forgeisi sy’n fwy na 
4.5 gwaith incwm y benthyciwr; ac addewid ar wahân gan y Trysorlys yn gwahardd 
unrhyw un rhag gwneud cais am fenthyciad drwy’r cynllun Hawl i Brynu i fenthyca 
mwy na 4.5 gwaith eu hincwm. Yn ogystal, cyhoeddodd yr Awdurdod Rheoleiddio 
Darbodus ei fod yn bwriadu ymgynghori ar y gofynion cyfalaf ar gyfer morgeisi.  
  
Parhaodd chwyddiant yn Ardal yr Euro i ddisgyn tuag at ddim (cofrestrwyd 
chwyddiant HICP yn ddim ond 0.3% ym mis Medi), ac roedd tystiolaeth yn 
awgrymu’n gryf bod yr adferiad gwantan yn edwino. Parhaodd y gyfradd diweithdra 
yr un mor uchel ar 11.5%. Gostyngodd Banc Canolog Ewrop (ECB) ei gyfradd llog 
meincnod swyddogol o 0.15% i 0.05%. Cafodd y cyfraddau a delir ganddo ar y 
balansau banc masnachol hefyd eu torri ymhellach i’r negyddol o -0.1% i -0.2% a 
chafodd y gyfradd Cyfleuster Benthyca Ymylol ei thorri ymhellach i 0.3%. Yn ogystal, 
cyhoeddodd yr ECB raglen o gael asedau ag iddynt risg isel (ABS) gan fanciau 
mewn ymdrech i annog benthyg ac edrychwyd ar hyn fel un cam i ffwrdd oddi wrth 
ryddhau arian i’r economi (Quantitative Easing) a fabwysiadwyd gan fanciau canolog 
yr UD, y DU a Japan. Roedd cofnodion cyfarfod MPC Banc Lloegr ym mis Medi yn 
nodi bod “weakness in the euro area had been the most significant development 



during the month” a phe byddai unwaith eto yn arwain at ansicrwydd ynglŷn â 
chynaliadwyedd dyledion cyhoeddus ac allanol yn ardal yr ewro, yna gallai niweidio 
hyder ac amharu ar farchnadoedd ariannol.   
 
Ni fu newid yng Nghronfa Ffederal yr UD gan i’r banc canolog gadw’r polisi ar ei 
lwybr presennol gyda lleihad yn yr asedau a brynwyd o $10 biliwn y mis. Disgwylir y 
bydd diwedd ar brynu asedau pellach erbyn mis Hydref 2014, a bydd disgwyliadau’n 
symud tuag at amseru’r cynnydd yn y gyfradd. Adferodd economi’r UD yn gryf yn 
Ch2 gyda thwf blynyddol o 4.6%.  
 
Ymateb y Farchnad:  Mae’r enillion gilt wedi parhau i ostwng a chyrraedd  
isafbwynt yn y flwyddyn ariannol ar ddiwedd mis Awst cyn dangos cynnydd at i fyny 
o flaen Refferendwm yr Alban. Yr hyn sydd wedi gyrru enillion yn is yw cyfuniad o 
ffactorau ond y prif yrwyr fu'r perygl daear-wleidyddol yn y Dwyrain Canol a’r Wcráin 
ochr yn ochr â’r duedd am ddadchwyddiant yn Ardal yr Ewro.  
 

Gweithgarwch Buddsoddi  
 
Mae’r Cyngor yn dal buddsoddiadau sylweddol, sy’n cynrychioli incwm a dderbynnir 
cyn gwariant, ynghyd â’r balansau a’r cronfeydd wrth gefn. Mae balansau arian y 
Gronfa Bensiwn yn cael eu cyfuno gyda balansau’r Cyngor er mwyn buddsoddi arian 
dros ben yn y tymor byr. 
 

Mae’r Arweiniad ar Fuddsoddiadau Llywodraeth Leol yng Nghymru yn rhoi 
blaenoriaeth i ddiogelwch a hylifedd a nod y Cyngor yw cyflawni enillion sy’n 
gymesur â’r egwyddorion hyn.  
 
Gweithgareddau Buddsoddi yn 2014/15 

 

Buddsoddiadau 
Balans ar 
01/04/14 
£’000 

Buddsoddiadau  
a wnaed 
£’000 

Buddsoddiadau  
a ad-dalwyd 
£’000 

Balans ar 
30/09/14 
£’000 

Cyfradd 
cyfartaledd  

% 

Buddsoddiadau Byrdymor  
(cyfrifon alw, adneuon) 
Banciau a Chymdeithasau 
Adeiladu gyda credyd raddio 
A- neu uwch 

 

47,825 144,405 (136,630) 55,600 0.70 

Buddsoddiadau mewn  
Cronfeydd wedi eu cyfuno 

0 41,781 (33,426) 8,355 0.44 

Bond Gorchuddiedig 0 1,000 0 1,000 2.09 

CYFANSWM 
BUDDSODDIADAU 

47,825 187,186 (170,056) 64,955  

Cynnydd mewn 
Buddsoddiadau £m 

   17,130  

 
Diogelwch y cyfalaf sy’n parhau’n brif amcan y Cyngor wrth fuddsoddi. Cynhaliwyd 
hyn drwy ddilyn polisi gwrthbartïon y Cyngor, sydd wedi’i nodi yn y Datganiad 
Strategaeth Rheoli Trysorlys am 2014/15.   
 
Aseswyd ansawdd credyd y gwrthbartion a’i fonitro drwy gyfeirio at y statws credyd  
(isafswm y statws credyd tymor hir ar gyfer gwrthbartion a benwyd gan y Cyngor 



oedd A- ar draws asiantaethau statws credyd Fitch, S&P a Moody’s); prisiau 
cyfnewid diffygion credyd, datganiadau ariannol, gwybodaeth ar gymorth posib gan y 
llywodraeth ac adroddiadau yn y wasg ariannol.  
 
Risg Credyd 
Crynhoir isod ansawdd credyd y gwrthbartïon fel y’u mesurwyd trwy sgôr credyd: 
 
 

 
Sgorio:  
- Mae’r gwerth cyfartalog yn adlewyrchu ansawdd credyd buddsoddiadau yn ôl maint yr ernes. 
- Mae’r amser cyfartalog yn adlewyrchu ansawdd credyd buddsoddiadau yn ôl aeddfedrwydd yr ernes. 
-AAA = ansawdd credyd uchaf = 1 
- D = ansawdd credyd isaf = 26  
Y nod = A- neu statws credyd uwch, gyda sgôr o 7 neu'n is, i adlewyrchu'r dull buddsoddi presennol gyda'r prif ffocws ar 
ddiogelwch. 
 

Roedd buddsoddiadau gyda banciau a chymdeithasau adeiladu yn cynnwys cyfrifon 
ar alw, adneuon cyfnod cyfradd sefydlog a thystysgrifau adneuon, cronfeydd 
marchnad wedi’u cyfuno, a Bond Gorchuddiedig. 
 
Diweddariad Gwrthbartïon 
 
Cymeradwyodd Senedd Ewrop yr EU Bank Recovery and Resolution Directive 
(BRRD) ar 15 Ebrill, 2014. Cymerwyd i ystyriaeth y posibilrwydd y byddai’r 
gefnogaeth arbennig gan y llywodraeth i ddalwyr bondiau ansicredig uwch yn 
debygol o leihau o fewn y cyfnod graddio o ddwy flynedd ar gyfer endidau gradd 
buddsoddi, ac ym mis Ebrill adolygodd Standard & Poor’s y Rhagolygon ar gyfer 
Barclays, Deutche Bank, Credit Suisse ac ING Bank o fod yn Sefydlog i fod yn 
Negyddol (noder nad yw hyn yr un fath ag adolygiad graddio negyddol).  Ym mis Mai 
newidiodd Moody’s y rhagolygon hefyd ar gyfer 82 o fanciau Ewropeaidd o sefydlog 
i negydol ac ar gyfer dau fanc Ewropeaidd fe’i newidiodd o bositif i sefydlog.  Y 
sefydliadau ar restr fenthyca’r Cyngor a gafodd eu heffeithio yw Nationwide Building 
Society, Pohjola Bank, Svenska Handelsbanken, Landesbank Hessen-Thuringen, 
Bank Nederlandse Gemeenten a Nordea Bank.   
 
Ym mis Awst, newidiodd Moody’s ei ragolygon ar gyfer system fancio’r DU o 
sefydlog i negyddol, gan nodi’r lleihad yng nghefnogaeth y llywodraeth i fanciau 
systemig fel y rheswm.  Er fod yr asiantaeth yn teimlo bod cryfder ariannol 
sefydliadau’r DU sy’n sefyll ar eu pennau eu hunain yn gwella, roeddent yn credu y 
gellir gosod hyn yn erbyn y posibilrwydd o risg ‘bail-in’  sydd erbyn hyn yn wynebu 
buddsoddwyr. Yn yr un modd, ym mis Awst, adolygodd S & P ei ragolygon ar gyfer 
banciau mawr Canada i’r negyddol yn dilyn cyhoeddiad y llywodraeth am y 
posibilrwydd o fframwaith polisi ‘bail-in’.   
 

Dyddiad 
Cyfartaledd 
Gwerth – Sgôr 
Risg Credyd 

Cyfartaledd 
Gwerth –  

Statws Credyd 

Cyfartaledd 
Amser – Sgôr 
Risg Credyd 

Cyfartaledd 
Amser –  Statws 

Credyd 

31/03/2014 5.69 A 5.80 A 

30/06/2014 5.19 A+ 5.12 A+ 

30/09/2014 5.01 A+ 3.21 AA 



Roedd posibilrwydd cryf y byddai’r DU, ochr yn ochr â'r Almaen ac Awstria yn 
cyflymu mabwysiadu'r BRRD ac y byddai’r datrysiad ‘bail-in’ yn cael ei weithredu ar 
fyrder yn y gwledydd hyn ar 1 Ionawr 2015, flwyddyn gyfan o flaen gwledydd eraill yr 
UE.  
 
Yn ystod yr hydref eleni roedd banciau’r DU a’r UE yn wynebu profion straen, a 
gallai hyn arwain at orfodi rhai sefydliadau i gryfhau eu byfferau cyfalaf. Mae 
graddau’r gofynion hyn, a'u ffurf, yn peri ansicrwydd am y gofynion cyfalaf o fewn y 
system.   
 
Cyllidebu Incwm ac Alldro  
 
Roedd y balansau arian cyfartalog yn ystod y cyfnod yn £65.7m. Cadwyd Cyfradd 
Banc y DU ar 0.5% ers mis Mawrth 2009. Arhosodd cyfraddau marchnad arian byr 
dymor ar lefelau gweddol isel. Gwnaed adneuon newydd ar gyfradd cyfartalog o 
0.85%. Hwn yw’r cyfradd sydd yn cael ei defnyddio i ddyrannu y cyfran perthnasol i’r 
Gronfa Bensiwn. Cynhyrchodd buddsoddiadau mewn Cronfeydd Marchnad Arian 
gyfraddau cyfartalog o 0.44%.     
 
Amcangyfrifwyd byddai incwm buddsoddi’r Cyngor yng nghyllideb eleni yn £0.3m. 
Rydym yn rhagweld alldro buddsoddi o £0.35m ar gyfer y flwyddyn gyfan.  
 
Diweddariad ar Fuddsoddiad Banciau Gwlad yr Iâ 
Bellach, mae’r Cyngor wedi adennill 94% o’i fuddsoddiadau ym manc Heritable. 
Mae’n debygol y bydd dosraniadau pellach yn cael eu derbyn er nad yw’r 
gweinyddwyr wedi gwneud amcangyfrif swyddogol o’r adenillion terfynol eto. 
 
Cyhoeddodd CIPFA arweiniad pellach ar y dull o gyfrif y trafodion hyn ym mis Medi 
2013 pan gyhoeddwyd LAAP 82 (diweddariad 8). Nid oes gan CIPFA gynlluniau i 
gyhoeddi unrhyw ddiweddariadau ychwanegol. 
 
 
Dangosyddion Rheolaeth Trysorlys 
 
Mae’r Cyngor yn mesur ac yn rheoli pa mor agored ydyw i risgiau rheolaeth trysorlys 
gan ddefnyddio’r dangosyddion a ganlyn. 
 
Risg Cyfraddau Llog: Nod y dangosydd hwn yw rheoli pa mor agored yw’r 
Cywngor i risg cyfraddau llog.  Bydd y terfynau uchaf ar risgiau cyfraddau llog 
sefydlog a chyfnewidiol, a fynegir fel cyfran o’r prif swm net a fenthyciwyd, fel a 
ganlyn: 

 

 2014/15 2015/16 2016/17 

Y terfyn uchaf ar gyfer cyfraddau llog sefydlog 100% 100% 100% 

Gwir 100%   

Y terfyn uchaf ar gyfer cyfraddau llog cyfnewidiol 50% 50% 50% 

Gwir 0%   

 
 



Prif Symiau a Fuddsoddir am Gyfnodau sy’n Hwy na 364 diwrnod: Pwrpas y 
dangosydd hwn yw rheoli pa mor agored yw’r Cyngor i’r risg o fynd i golledion trwy 
geisio ad-daliadau buan ar ei fuddsoddiadau.  Bydd y terfynau ar gyfanswm y prif 
swm a fuddsoddir i aeddfedu’n derfynol tu hwnt i ddiwedd y cyfnod fel a ganlyn: 
 

 2014/15 2015/16 2016/17 

Y terfyn ar y prif swm a fuddsoddwyd tu hwnt i 
ddiwedd y flwyddyn 

£30m £20m £10m 

Gwir £1m £1m £1m 

 
Diogelwch:  Mae’r Cyngor wedi mabwysiadu mesur gwirfoddol i ddangos ei 
sensitifrwydd i risg credyd trwy fonitro sgôr credyd cyfartalog yn ôl cyfran gwerth ei 
bortffolio buddsoddi.  Caiff hyn ei gyfrifo trwy roi sgôr i bob buddsoddiad (AAA=1, 
AA+=2, ac ati) a chymryd y cyfartaledd rhifyddol, gan bwyso’r cyfartaledd yn ôl maint 
pob buddsoddiad. 
 

 Target Actual 

Sgor credyd cyfartal y portffolio  6.0  4.06 

 
Hyfforddiant Buddsoddi 
Yn ystod y cyfnod, mynychodd swyddogion hyfforddiant buddsoddi gydag 
Arlingclose a CIPFA oedd yn berthnasol i’w swyddi.  

 



CYFARFOD:   PWYLLGOR PENSIYNAU 
 

DYDDIAD:   24 MAWRTH 2015 
 

TEITL: BUDDSODDIAD ECWITI PREIFAT 
 
PWRPAS: Gofyn i’r pwyllgor pensiynau penderfynu ar 

fuddsoddiad 
 
ARGYMHELLIAD:  DERBYN YR ARGYMHELLIAD 
 

AWDUR:   CAROLINE ROBERTS, RHEOLWR BUDDSODDI 
 

 
1.  CYFLWYNIAD  

 
1.1  Cynhaliwyd cyfarfod chwarterol y Panel Buddsoddi'r Gronfa Bensiwn ar 10 

Chwefror 2015 yn Llundain. 
 
 

2.  BUDDSODDIAD ECWITI PREIFAT 

 

 
2.1 Trafodwyd adroddiad gan Hymans Robertson ar opsiynau ar gyfer ymrwymiad 

bellach i ecwiti preifat. Barn y Panel oedd y dylid buddsoddi $38 miliwn  (£25 
million) mewn cronfa o gronfeydd ecwiti gyda Partners Group. Gan bod hyn yn 
buddsoddiad uniongyrchol nid oes angen mynd trwy broses caffael.  

 
 
3. ARGYMHELLIAD 

 

3.1  Gofynnir i’r Pwyllgor cadarnhau buddsoddiad uniongyrchol gyda Partners Group 
Secondary 2015 yn unol â barn y Panel Buddsoddi. 

 

 
 
 



CYFARFOD:   PWYLLGOR PENSIYNAU 
 

DYDDIAD:   24 MAWRTH 2015 
 

TEITL: BWRDD PENSIWN 
 
PWRPAS: Hysbysu’r aelodau’r Pwyllgor Pensiynau o drefniadau 

i sefydlu Bwrdd Pensiwn Lleol 
 
ARGYMHELLIAD:  DERBYN YR ARGYMHELLIAD 
 

AWDUR:   CAROLINE ROBERTS, RHEOLWR BUDDSODDI 
 

 

 

1.  CYFLWYNIAD  

 

1.1 Derbynodd y pwyllgor hwn adroddiad ym mis Hydref 2014 ynglyn a’r gofyn sefydlu 

Bwrdd Pensiwn Leol erbyn 1af Ebrill 2015. 

 

1.2 Rol y bwrdd yw cynorthwyo’r awdurdod gweinyddol i sicrhau eu bod yn 

cydymffurfio gyda’r holl reoliadau perthnasol, deddfwriaeth arall a’r gofynion sydd 

yn berthnasol i’r cynllun. Bydd y bwrdd heyfd yn cynorthwyo’r awdurdod i sicrhau 

llywodraethu a gweinyddiaeth effeithiol ac effeithlon ar gyfer y gronfa. 

 

 

2. BWRDD PENSIWN GWYNEDD 

 

2.1 Yng nghyfarfod y Cyngor ar 5ed Mawrth 2015 mabwysiadwyd y newidiadau 

perthnasol i Gyfansoddiad y Cyngor i sichrau bod y Bwrdd Pensiwn wedi ei sefydlu 

yn unol a’r rheoliadau. Atodir copi o’r adroddiad i’r Cyngor fel Atodiad A. 

 

2.2 Bydd y broses o benodi aelodau’r Bwrdd yn digwydd yn ystod y  misoedd nesaf er 

mwyn sicrhau bydd cyfarfod cyntaf y Bwrdd yn cael ei cynnal cyn diwedd Gorffennaf 

2015. 

 

3. CASGLIAD 

 

3.1 Gofynnir i aelodau nodi cynnwys yr adroddiad. Darperir diweddariad yng nghyfarfod 

nesaf y Pwyllgor Pensiynau. 



 

CYFARFOD PWYLLGOR ARCHWILIO 

DYDDIAD 19 CHWEFROR 2015 

TEITL  

NEWIDIADAU ARFAETHEDIG I’R CYFANSODDIAD YN 

DILYN Y DEDDF PENSIYNAU GWASANAETH 

CYHOEDDUS 2013 A’R RHEOLIADAU CYNLLUN 

PENSIWN LLYWODRAETH LEOL (DIWYGIAD) 

(LLYWODRAETHU) 2014  

AWDUR  DAFYDD L EDWARDS – PENNAETH CYLLID 

IWAN EVANS – PENNAETH CYFREITHIOL 

AELOD CABINET CYNGHORYDD PEREDUR JENKINS 

 
 

 

1. Crynodeb  

Mae’r adroddiad hon yn gofyn i aelodau ystyried newidiadau i adrannau’r 

Cyfansoddiad sydd yn perthyn i’r Gronfa Bensiwn Llywodraeth Leol (CBLlL). 

Mae’r newidiadau wedi cael eu drafftio er mwyn sicrhau bod y Cyngor, fel 

Awdurdod Gweinyddol ar gyfer Cronfa Bensiwn Llywodraeth Leol Gwynedd, yn 

cydymffurfio gyda gofynion y Ddeddf Pensiynau Gwasanaethau Cyhoeddus 2013 

a’r Rheoliadau Cynllun Pensiwn Llywodraeth Leol (Diwygiad) (Llywodraethu) 

2014 ynglŷn â sefydlu Bwrdd Pensiwn Lleol. 

Mae’r newidiadau arfaethedig yn diffinio’r swyddogaethau, aelodaeth a strwythur 

gweithredu’r Bwrdd Pensiwn Gwynedd. (Atodiad 3). 

2. Cefndir 
 

2.1 Roedd y Ddeddf Pensiynau Gwasanaethau Cyhoeddus (DPGC) 2013, yn ganlyniad 

adolygiad sylfaenol o’r ddarpariaeth pensiwn gwasanaethau gan yr Arglwydd 

Hutton ar ran y llywodraeth (“Adolygiad Hutton”). Yr amcan oedd hwyluso 

cyflwyniad o newidiadau i’r trefniadau llywodraethu; methodoleg prisio; strwythur 

buddion y cynllun; trefniadau rhannu costau ayyb ar draws cynlluniau pensiwn y 

sector cyhoeddus ac am y tro cyntaf dod a nhw i gyd o dan un fframwaith statudol.   

 

2.2 Heblaw’r rheoliadau ynglŷn a llywodraethu a rheolaeth costau, Rheoliadau Cynllun 

Pensiwn Llywodraeth Leol (Diwygiad) (Llywodraethu) 2014 (y Rheoliadau 

Llywodraethu), nid yw’r newidiadau o dan y DPGC mewn perthynas i’r Gronfa 

Bensiwn Llywodraeth Leol (CBLlL) yn cael effaith ar Gyfansoddiad y Cyngor ac 

maent wedi cael eu gweithredu yn llawn gan Gronfa Bensiwn Gwynedd. 

 

2.3 Mae’r Rheoliadau Llywodraethu yn ymofyn am newidiadau i Gyfansoddiad y 

Cyngor. Mae hyn oherwydd bod y DPGC yn gosod y gofyniad i bob cynllun 



pensiwn gwasanaethu cyhoeddus i sefydlu Bwrdd Pensiwn Lleol erbyn 1
af

 Ebrill 

2015. 

 

2.4 Mae aelodau’r Pwyllgor Pensiynau wedi derbyn crynodeb o’r newidiadau i’r 

trefniadau llywodraethu ac mae’r swyddogion wedi gweithio gydag Awdurdodau 

Gweinyddol eraill er mwyn penderfynu'r ffordd gorau i ymateb i’r gofynion 

rheoleiddiol. 

 

2.5 Er mwyn sicrhau cyrraedd y dyddiad cau statudol a bod Bwrdd Pensiwn Lleol 

Gwynedd yn cael ei sefydlu yn unol a’r rheoliadau cynigir yr ychwanegiadau a’r 

diwygiadau atodol i’r Cyfansoddiad a’r strwythur rheoli’r cynllun pensiwn  

(Atodiadau 1, 2 a 3).  Mae’r newidiadau yn cynnwys y meysydd canlynol: 

 

2.5.1 Diweddaru’r dirprwyaethau i’r Swyddog Adran 151 er mwyn cynnwys awdurdodi 

gwariant Bwrdd Pensiwn Gwynedd. (Atodiad 1) 

 

2.5.2 Diweddaru’r swyddogaethau’r Pwyllgor Pensiynau i roi sylw ac ystyried 

argymhellion Bwrdd Pensiwn Lleol Gwynedd. (Atodiad 2) 

 

2.5.3 Cynnwys strwythur y Bwrdd Pensiwn (Atodiad 3) 

 

2.5.4 Mabwysiadu’r  swyddogaethau, aelodaeth a strwythur gweithredu Bwrdd Pensiwn 

Gwynedd (Atodiad 3) 

 

 

• Mae’r Bwrdd Pensiwn yn adrodd i’r Cyngor fel Awdurdod Gweinyddol y 

Gronfa.  

• Mae gan y Bwrdd Pensiwn gyfrifoldeb allanol i’r Rheolydd Pensiynau, sydd 

gyda rôl cydymffurfiaeth a goruchwyliaeth ar draws holl gynlluniau pensiwn 

sector cyhoeddus, yn unol a’r DPGC. 

• Mae’r Bwrdd Pensiwn yn cael ei gyfansoddi fel corff sydd dim yn gwneud 

penderfyniadau er mwyn cynorthwyo’r Awdurdod Gweinyddol gyda: 

• sicrhau cydymffurfiaeth gyda rheoliadau’r cynllun, 

deddfwriaeth arall ynglŷn a llywodraethu a gweinyddiaeth 

ynghyd a gofynion y Rheolydd Pensiynau a 

• sicrhau llywodraethu a gweinyddiaeth effeithiol ac effeithlon   

i’r Gronfa. 

 

3. Argymhelliad 

2.1 Argymhellir i’r Cyngor adolygu adrannau’r o’r Cyfansoddiad sydd yn perthyn i’r 

CPLlL, er mwyn sicrhau fod y Cyngor, fel Awdurdod Gweinyddol ar gyfer y 

Cynllun Pensiwn Lleol Gwynedd, yn cydymffurfio gyda’r Ddeddf Pensiynau 

Gwasanaeth Cyhoeddus 2013 a’r Rheoliadau Cynllun Pensiwn Llywodraeth Leol 

(Diwygiad) (Llywodraethu). 

 

2.2 Sefydlu Bwrdd Pensiwn Cronfa Bensiwn Gwynedd yn unol a’r adroddiad ar sail y 

Cylch Gorchwyl a Llywodraethu. ( Atodiad 3)  
 
 



 

 
 



Atodiad 1: Newidiadau Arfaethedig y Cyfansoddiad i dirprwyaeth i 
Pennaeth Cyllid 

 
 

5. Pennaeth Cyllid 

 Yn y "Cynllun Dirprwyo i Bwyllgorau" yn Atodiad 1 i Adran 13 o'r 
Cyfansoddiad, nodir lle mae swyddogaethau nad ydynt yn gyfrifoldeb i'r 
Weithrediaeth wedi eu dirprwyo i Brif Swyddogion.  Lle nad oes prif 
swyddog wedi ei enwi yn y ddogfen honno nid yw’r pŵer wedi ei ddirprwyo, 
ond yn hytrach fe'i cedwir gan y pwyllgor. 
 

 Swyddogaethau a ddirprwyir gan y Cyngor 
 

 5.1 Bod y swyddog priodol at bwrpas Adran 151 Deddf Llywodraeth 
Leol l972 ac Adran 114 Deddf Cyllid Llywodraeth Leol l988. 

 Swyddogaethau a ddirprwyir gan y Cabinet 
 

 5.2 Gweithredu ar sail dydd i ddydd ac o fewn y cynllun yn y meysydd 
canlynol:- 

  • Archwilio Mewnol 

  • Cyfrifeg 

  • Rheolaeth Risg ac Yswiriant 

  • Y Gronfa Bensiwn a'r Cynllun Pensiwn 

  • Rheolaeth Trysorlys (gan gynnwys buddsoddiadau) 

  • Treth y Cyngor a Threthi Annomestig 

  • Budd-daliadau Tai a Gostyngiadau Treth Cyngor 

  • Taliadau 

  • Incwm a Chredydwyr 

  • Cyflogau 

  • Technoleg Gwybodaeth 

 
 5.3 Bod y swyddog priodol at ddibenion Adran 115 ac 146 Deddf 

Llywodraeth Leol 1972. 

 5.4 Hawl i lofnodi tystysgrif fod contractau yn cydymffurfio â Deddf 
Llywodraeth Leol (Cytundebau) 1997. 

 5.5 Enwebu swyddogion atal twyll budd-dal 

 5.6 Awdurdodi dileu dyledion hyd at y symiau a nodir yn y Rheolau 
Gweithdrefn Ariannol. 



 5.7 Bod y Swyddog Awdurdodi ar gyfer dibenion Deddf Rheoleiddio 
Pwerau Ymchwilio 2000 a caiff awdurdodi swyddogion eraill o 
fewn y gwasanaeth i fod yn Swyddog Awdurdodi yn yr un modd. 
 

 5.8 Awdurdodi gwariant Bwrdd Pensiwn Gwynedd 

 

 



 

Atodiad 2: Geiriad Arfaethedig y Cyfansoddiad:  

 
PWYLLGOR PENSIYNAU 

 

Swyddogaeth Darpariaeth mewn Deddf neu 
Offeryn Statudol 

Dirprwyo - 
(yn amodol ar unrhyw 
gyfyngiadau yn y Cynllun 
Dirprwyo i Swyddogion)  

1. Swyddogaeth sy'n 
ymwneud â phensiynau 
llywodraeth leol, a.y.b. 

Rheoliadau o dan adran 7, 12 
neu 24 o Ddeddf Blwydd-dal 
1972 (p.11), Adran3 Deddf 
Pensiynau Gwasanaethau 
Cyhoeddus Lleol 2013 

 

2. Swyddogaethau o dan 
Gynlluniau Pensiwn presennol 
mewn perthynas â phersonau 
a gyflogir gan awdurdodau tân 
ac achub yn unol ag Adran 1 
Deddf Gwasanaethau tân ac 
Achub 2004. 

Adrannau 34 a 36 o Ddeddf 
Gwasanaethau Tân ac Achub 
2004, rheoliadau o dan 
Adran3 Deddf Pensiynau 
Gwasanaethau Cyhoeddus 
Lleol 2013  

 

3. I dalu sylw ac ystyried 
argymhellion Bwrdd 
Pensiwn Lleol Cronfa 
Bensiwn Gwynedd. 

 
 

 



 

 

Atodiad 3 
 

Cylch Gorchwyl a Llywodraethu  ar gyfer Bwrdd 
Pensiwn Cronfa Bensiwn Gwynedd 
 
Cylch Gorchwyl a Hawliau wedi’u Dirprwyo  
 
1) Cyflwyniad  
 
Pwrpas y ddogfen hon yw pennu cylch gorchwyl ar gyfer Bwrdd Pensiwn lleol Cronfa Bensiwn 
Gwynedd.  
 
2) Rôl y Bwrdd Pensiwn Lleol  
 
2.1 Rôl y Bwrdd Pensiwn Lleol fel y’i diffinnir gan adrannau 5 (1) a (2) Deddf Pensiynau 
Gwasanaethau Cyhoeddus 2013 yw: 
 

• Cynorthwyo Awdurdod Gweinyddu Gwynedd fel Rheolwr y Cynllun; –  

- i sicrhau y cydymffurfir â rheoliadau Cynllun Pensiwn Llywodraeth Leol (“CPLlL”) ac 
unrhyw ddeddfwriaeth arall sy’n ymwneud â llywodraethu a gweinyddu’r CPLlL  

- i sicrhau y cydymffurfir â’r gofynion a osodir mewn perthynas â’r CPLlL gan y Rheoleiddiwr 
Pensiynau 

- gyda materion eraill a gynhwysir yn rheoliadau'r CPLlL  

• Sicrhau bod CPLlL yn cael ei lywodraethu a’i weinyddu yn effeithiol ac yn effeithlon ar gyfer 
Cynllun Pensiwn Gwynedd  

 
2.2   Bydd y Bwrdd Pensiwn yn sicrhau ei fod yn cydymffurfio yn effeithiol ac yn effeithlon gyda’r 
cod ymarfer ar lywodraethu a gweinyddu'r cynlluniau pensiwn gwasanaethau cyhoeddus a 
gyhoeddir gan y Rheoleiddiwr Pensiynau. Bydd y Bwrdd Pensiwn hefyd yn cynorthwyo i sicrhau 
fod Cronfa Bensiwn Gwynedd yn cael ei rheoli a’i gweinyddu’n effeithiol ac yn effeithlon ac yn 
cydymffurfio gyda’r cod ymarfer ar lywodraethu a gweinyddu'r cynlluniau pensiwn gwasanaethau 
cyhoeddus a gyhoeddir gan y Rheoleiddiwr Pensiynau. Rheoliadau’r Cynllun a Rheolwr y Cynllun 
fydd yn penderfynu ar Gylch Gorchwyl y Bwrdd. 
 
2.3  Bydd y Bwrdd Pensiwn yn adrodd ddwy waith y flwyddyn i’r Pwyllgor Pensiynau ar faterion 
sydd wedi’u hadolygu ac yn gwneud awgrymiadau i’w hystyried ganddo. Cynhelir y cyfarfodydd yn 
ystod oriau gwaith arferol ac o fewn ffiniau’r Sir. Bydd y Bwrdd yn cynnal o leiaf ddau gyfarfod ar 
wahân bob blwyddyn.  
 
2.4  Dylai’r Bwrdd Pensiwn weithredu o fewn ei gylch gorchwyl bob amser. 
 
2.5 Mae’r Bwrdd wedi’i ffurfio o dan Ddeddf Pensiynau Gwasanaethau Cyhoeddus 2013 a 
Rheoliadau Cynllun Pensiwn Llywodraeth Leol (Diwygio) (Llywodraethu) 2014 ac felly nid yw’n 
ddarostyngedig i ofynion Adran 101 Deddf Llywodraeth Leol 1972. Nid oes gan y Bwrdd unrhyw 
gylch gwaith fel corff gwneud penderfyniadau. 
 
3) Penodi aelodau’r Bwrdd Pensiwn  
 
3.1 Rhaid cael cynrychiolaeth gyfartal rhwng cyflogwyr y cynllun ac aelodau’r cynllun. 
 



 

Yn ddarostyngedig i reol 107 (3) o Reoliadau Cynllun Pensiwn Llywodraeth Leol 2013  Bydd 6 
aelod o’r Bwrdd Pensiwn, a bydd yn cynnwys: 
  

• 3 chynrychiolydd y cyflogwr (un ohonynt yn cynrychioli’r Awdurdod Gweinyddu);  

• 3 chynrychiolydd aelodau’r cynllun; 

Cyn belled â’i bod yn ymarferol rhesymol, bydd ymgais i geisio sicrhau fod y Bwrdd yn cynrychioli 
ystod grwpiau’r cyflogwr a’r aelodau o fewn y gronfa. 
 
3.2 Gofynnir i gyflogwyr a gweithwyr enwebu cynrychiolwyr i’r Bwrdd Pensiwn. Bydd yr Awdurdod 
Gweinyddu yn trefnu cyfarfod o’r panel i ddethol aelodau’r Bwrdd Pensiwn. Bydd y Panel Penodi 
yn cynnwys y Swyddog Adran 151, y Swyddog Monitro a’r Aelod Cabinet dros Gyllid. Detholir yr 
aelodau Bwrdd unigol ar gyfer pob categori ar sail cydbwysedd cyffredinol y profiad a’r sgiliau yn y 
grŵp. 

3.3 Yn amodol ar 3.4 a 3.7 gwneir y penodiadau am bedair blynedd, ac ni fydd cyfyngiad ar sawl 
gwaith y gellir ail-benodi aelodau i’r Bwrdd. 
 
3.4 Os bydd Aelod o’r Bwrdd a benodir mewn capasiti cynrychioladol i’r cyflogwr neu aelodau yn 
rhoi’r gorau i gynrychioli cyflogwr neu aelodau mewn capasiti o’r fath, bydd eu haelodaeth o’r 
Bwrdd yn cael ei ddiddymu ar unwaith.  
 
3.5 Bydd yr Awdurdod Gweinyddu felly yn penodi Cadeirydd ac Is-gadeirydd y Bwrdd Pensiwn o 
blith aelodau’r Bwrdd. Caiff y swyddogaethau eu rhannu, gydag un ohonynt yn cynrychioli’r 
cyflogwr ac un yn cynrychioli’r aelodau, gan eu cyfnewid bob dwy flynedd.   
 
3.6 Rôl y Cadeirydd fydd sicrhau bod holl aelodau’r Bwrdd yn dangos parch dyledus tuag at y 
broses, fod pob barn yn cael ei chlywed a’i hystyried yn llawn, ac i benderfynu pryd y bydd 
consensws wedi’i gyrraedd.  
 
 
3.7 Dylai pob aelod o’r Bwrdd geisio mynychu pob cyfarfod o'r bwrdd yn ystod y flwyddyn. Ni 
chaniateir eilyddion. 
 
3.8 Petai aelod o’r bwrdd yn absennol yn gyson o gyfarfodydd y Bwrdd neu hyfforddiant, bydd eu 
haelodaeth yn cael ei adolygu gan aelodau eraill y Bwrdd ar y cyd â Rheolwr y Cynllun, a gall 
Rheolwr y Cynllun benderfynu diddymu eu haelodaeth. Mae gan Reolwr y Cynllun ddisgresiwn i 
ddiddymu aelodaeth unrhyw aelod o'r Bwrdd os yw'n credu ei bod yn angenrheidiol neu'n briodol i 
wneud hynny. 
 
3.9 Bydd treuliau ar gyfer mynychu cyfarfodydd a sesiynau hyfforddiant yn cael eu had-dalu’n unol 
â pholisïau a chyfraddau’r Cyngor y cytunwyd arnynt ar gyfer aelodau etholedig.  
 
3.10 Gan nad yw’n gorff sy’n gwneud penderfyniadau, nid oes gan y Bwrdd yr hawl i sefydlu 
Gweithgorau nac Is-grwpiau. 
  
4) Cworwm  
 
4.1 Bydd cworwm mewn cyfarfod o’r Bwrdd os yw 3 Aelod o’r Bwrdd yn bresennol, gan gynnwys y 
Cadeirydd neu’r Is-gadeirydd a rhaid i’r cworwm gynnwys o leiaf un cynrychiolydd cyflogwr ac un 
cynrychiolydd aelodau. 
 
4.2 Bydd gan bob aelod un bleidlais ond yn ôl yr angen, bydd pleidlais fwrw gan y Cadeirydd. 
 
5) Buddiannau sy’n Gwrthdaro  
 
5.1 Cyn eu penodi i’r Bwrdd, bydd yn rhaid i’r holl aelodau gytuno i gydymffurfio â Chod 
Ymddygiad y Bwrdd. Gan ei fod yn gorff sy’n cynrychioli buddion y cyhoedd, bydd Cod Ymddygiad 
aelodau’r Bwrdd Pensiwn yr un fath â’r cod sy’n berthnasol i Aelodau’r Pwyllgor Pensiynau, sydd 
i’w weld ar wefan y Cyngor. Er osgoi amheuaeth, nid yw “buddiannau sy’n gwrthdaro” yn golygu 



 

buddiant ariannol na buddiant arall sy’n bodoli dim ond drwy gyfrwng aelodaeth o’r cynllun neu 
gynllun cysylltiedig 
(Adran 5 (5) Deddf Pensiynau Gwasanaethau Cyhoeddus 2013).   
 

5.2 Bydd yn ofynnol i Aelodau’r Bwrdd Pensiynau gydymffurfio â gofynion y Cod Ymddygiad wrth 
ymwneud â’u dyletswyddau fel Aelodau o’r Bwrdd.  
 
 
6) Ymgynghorwyr i’r Bwrdd  
 
6.1 Mae gan y Bwrdd yr hawl i gael cefnogaeth ymgynghorwyr profiadol, a bydd yn cael mynediad 
at ymgynghorwyr yr Awdurdod Gweinyddu gan gynnwys yr actwari, Rheolwyr Buddsoddi, 
Ymgynghorwyr Buddsoddi, ac ymgynghorwyr eraill a gymeradwyir gan Reolwr y Cynllun.  
 
6.2 Rhaid rhoi ystyriaeth ddyledus i sicrhau gwerth am arian, ac ystyried a fyddai Swyddogion yn 
medru darparu’r gefnogaeth angenrheidiol yn y lle cyntaf. Rhaid i'r Swyddog Adran 151 
gymeradwyo eitemau o wariant gan y Bwrdd ymlaen llaw. 
 
 
7) Gwybodaeth a Sgiliau  
 
7.1 Rhaid i aelod o’r Bwrdd Pensiwn fod yn gyfarwydd â: 
  

• Deddfwriaeth a chanllawiau cysylltiedig y Cynllun Pensiwn Llywodraeth Leol (CPLlL).  

• Unrhyw ddogfen sy'n cynnwys polisi ynghylch gweinyddiaeth y CPLlL  sydd wedi'i fabwysiadu 
ar y pryd gan Gronfa Pensiwn Gwynedd.  

 
Rhaid i aelod o'r Bwrdd Pensiwn Lleol feddu ar wybodaeth a dealltwriaeth am –  

• Y gyfraith sy’n ymwneud â phensiynau, ac  

• Unrhyw faterion eraill sydd wedi’u pennu mewn rheoliadau.  
 
7.2 Rhaid i’r awdurdod gweinyddu sicrhau fod pob person a benodir i'r Bwrdd yn meddu ar y 
profiad a’r gallu perthnasol i gynrychioli cyflogwyr neu aelodau (fel sy’n briodol) y Gronfa. I 
ddechrau, yr Awdurdod Gweinyddu fydd yn dethol, ond ar ôl eu penodi, mae'n gyfrifoldeb ar Aelod 
Bwrdd unigol i sicrhau eu bod yn bresennol ym mhob sesiwn hyfforddiant er mwyn cyflawni'r 
gofynion o ran gwybodaeth a sgiliau. Darperir hyfforddiant llawn a bydd y gronfa’n talu am yr holl 
gostau rhesymol. 
 
7.3 Yn unol â'r gofyniad hwn, mae’n ofynnol i aelodau’r Bwrdd Pensiwn fedru arddangos eu 
gwybodaeth a’u dealltwriaeth a diweddaru eu gwybodaeth. Felly mae’n ofynnol i aelodau’r Bwrdd 
Pensiwn gadw cofnod ysgrifenedig o hyfforddiant a datblygiad perthnasol. 
  
7.4 Bydd aelodau’r Bwrdd Pensiwn yn cynnal dadansoddiad o’u hanghenion hyfforddiant personol, 
ac yn adolygu eu sgiliau, eu cymwyseddau a’u gwybodaeth yn gyson i adnabod unrhyw fylchau 
neu wendidau. 
  
7.5 Rhaid i aelodau’r Bwrdd Pensiwn gydymffurfio â pholisi hyfforddiant Rheolwr y Cynllun. 
 
8) Cyfarfodydd Bwrdd – Rhybudd a Chofnodion  
 
8.1 Bydd Rheolwr y Cynllun yn rhoi rhybudd ysgrifenedig ymlaen llaw i holl aelodau’r Bwrdd 
Pensiwn am bob cyfarfod o’r Bwrdd Pensiwn. Bydd y Rhybudd yn cynnwys yr agenda, cofnodion y 
cyfarfod blaenorol ac unrhyw adroddiad sydd i’w ystyried yn y cyfarfod. Dylid anfon y Rhybudd i’r 
aelodau dim hwyrach na 5 diwrnod gwaith clir cyn y cyfarfod, ac eithrio pan fo mater brys. 
 
Bydd Rheolwr y Cynllun yn sicrhau y cynhelir cofnod ffurfiol o drafodion y Bwrdd Pensiwn. Ar ôl i 
Gadeirydd y Bwrdd neu bwyllgor y Bwrdd gymeradwyo’r cofnodion, fe’u dosberthir i’r holl aelodau. 
 



 

 
 
 
 
9) Cylch Gwaith y Bwrdd  
 
9.1 Rhaid i’r Bwrdd Pensiwn gynorthwyo Rheolwr y Cynllun gyda materion a bennir yn rheoliadau’r 
cynllun. Mater i reoliadau’r cynllun a Rheolwr y Cynllun yw penderfynu yn union beth yw cynnwys 
rôl y Bwrdd.  
 
10) Cyhoeddi gwybodaeth y Bwrdd Pensiwn  
 
10.1 Bydd angen i aelodau’r cynllun a phartïon eraill â diddordeb wybod bod Cronfa Bensiwn 
Gwynedd yn cael ei rheoli’n effeithlon ac yn effeithiol. Mae angen iddynt fod yn hyderus fod y 
Bwrdd Pensiwn wedi’i sefydlu’n gywir, wedi’i hyfforddi ac yn gymwys i gydymffurfio â rheoliadau’r 
cynllun, llywodraethu a gweinyddu’r cynllun a gofynion y Rheoleiddiwr Pensiynau. 
  
10.2 Bydd y wybodaeth ddiweddaraf ar gael ar wefan Cyngor Gwynedd. 
 
10.3 Cyhoeddir papurau, rhaglenni a chofnodion cyfarfodydd ar wefan Cyngor Gwynedd. Yn ôl 
disgresiwn Rheolwr y Cynllun, gellir eu golygu i eithrio eitemau a allai fod yn debygol o ddatgelu 
gwybodaeth eithriedig fel a bennir yn Rhan 1 atodlen 12A Deddf Llywodraeth Leol 1972, neu sy’n 
gyfrinachol at ddibenion Adran 100A(2) y Ddeddf honno a/neu sy’n cynnwys data sy’n destun y 
Ddeddf Diogelu Data 1998. 
 
10.4 Bydd Rheolwr y Cynllun hefyd yn ystyried ceisiadau i wybodaeth ychwanegol gael ei 
chyhoeddi neu ei darparu i aelodau unigol o’r cynllun i annog aelodau i ymgysylltu ac i hyrwyddo 
diwylliant agored a thryloyw. 
  
11) Atebolrwydd  
 
11.1 Bydd y Bwrdd Pensiwn a’i aelodau yn atebol ar y cyd ac yn unigol i Reolwr y Cynllun. 
  

 

 



CYFARFOD CYNGOR

DYDDIAD 5 MAWRTH 2015

TEITL

NEWIDIADAU ARFAETHEDIG I’R CYFANSODDIAD YN
DILYN Y DDEDDF PENSIYNAU GWASANAETH
CYHOEDDUS 2013 A’R RHEOLIADAU CYNLLUN
PENSIWN LLYWODRAETH LEOL (DIWYGIAD)
(LLYWODRAETHU) 2014

AWDUR DAFYDD L EDWARDS – PENNAETH CYLLID

IWAN EVANS – PENNAETH CYFREITHIOL

AELOD CABINET CYNGHORYDD PEREDUR JENKINS

1. Crynodeb

Mae’r adroddiad hon yn gofyn i aelodau ystyried newidiadau i adrannau’r
Cyfansoddiad sydd yn perthyn i’r Gronfa Bensiwn Llywodraeth Leol
(CBLlL). Mae’r newidiadau wedi cael eu drafftio er mwyn sicrhau bod y
Cyngor, fel Awdurdod Gweinyddol ar gyfer Cronfa Bensiwn Llywodraeth
Leol Gwynedd, yn cydymffurfio gyda gofynion y Ddeddf Pensiynau
Gwasanaethau Cyhoeddus 2013 a’r Rheoliadau Cynllun Pensiwn Llywodraeth
Leol (Diwygiad) (Llywodraethu) 2014 ynglŷn â sefydlu Bwrdd Pensiwn Lleol. 

Mae’r adroddiad atodedig i’r Pwyllgor Archwilio yn sefydlu’r cefndir a’r
manylion. Penderfynodd y Pwyllgor Archwilio yn ei gyfarfod ar y 19eg o
Chwefror argymell i’r Cyngor:

(i) Adolygu adrannau’r o’r Cyfansoddiad sydd yn perthyn i’r CPLlL, er
mwyn sicrhau fod y Cyngor, fel Awdurdod Gweinyddol ar gyfer y
Cynllun Pensiwn Gwynedd, yn cydymffurfio gyda’r Ddeddf
Pensiynau Gwasanaeth Cyhoeddus 2013 a’r Rheoliadau Cynllun
Pensiwn Llywodraeth Leol (Diwygiad) (Llywodraethu) 2015.

(ii) Sefydlu Bwrdd Pensiwn Cronfa Bensiwn Gwynedd yn unol â’r
adroddiad ar sail y Cylch Gorchwyl a Llywodraethu gyda hawl
dirprwyedig i’r Pennaeth Cyllid mewn ymgynghoriad a Phennaeth
Gwasanaethau Cyfreithiol i wneud man addasiadau i’r trefniadau
llywodraethu'r Bwrdd Pensiynau Lleol pe cyfyd yr angen.



2. Argymhelliad

2.1 Fod y Cyngor yn addasu’r adrannau’r o’r Cyfansoddiad sydd yn perthyn i’r
CPLlL, er mwyn sicrhau fod y Cyngor, fel Awdurdod Gweinyddol ar gyfer y
Cynllun Pensiwn Lleol Gwynedd, yn cydymffurfio gyda’r Ddeddf Pensiynau
Gwasanaeth Cyhoeddus 2013 a’r Rheoliadau Cynllun Pensiwn Llywodraeth
Leol (Diwygiad) (Llywodraethu) 2015.

2.2 Sefydlu Bwrdd Pensiwn Cronfa Bensiwn Gwynedd yn unol â’r adroddiad ar
sail y Cylch Gorchwyl a Llywodraethu gyda hawl dirprwyedig i’r Pennaeth
Cyllid mewn ymgynghoriad a Phennaeth Gwasanaethau Cyfreithiol i wneud
man addasiadau i drefniadau llywodraethu y Bwrdd Pensiynau Lleol pe cyfyd
yr angen.

